
  መበል 34 ዓመት ቁ.101                         ዓርቢ 27 ታሕሳስ 2024                   ገጻት 8 ዋጋ 2.00 ናቕፋ

ገጽ  3 ገጽ  3 ገጽ  4ገጽ  4 ገጽ  5ገጽ  5ገጽ  2ገጽ  2 ገጽ  7ገጽ  7

ጸገም ምሕቃቕ መግቢጸገም ምሕቃቕ መግቢ

“ኣደይ’ያ ጸላዊት ገድላዊ “ኣደይ’ያ ጸላዊት ገድላዊ 
ጠመተይ”ጠመተይ”

ብዛዕባ በለስብዛዕባ በለስ
ካብ ኣገረምቲ ዓይነታት ካብ ኣገረምቲ ዓይነታት 

ሰላምታሰላምታ

ግጥማት ዘዋሪት ዋንጫ ቀጺሉግጥማት ዘዋሪት ዋንጫ ቀጺሉ

ኣብ ኤርትራ ናይ ስራሕ ምብጻሕ ዝፈጸመ ፕረዚደንት ሓሰን ሼኽ ማሕሙድ ናብ ሃገሩ ተመሊሱ
ፕረዚደንት ፈደራላዊት ሪፓብሊክ 

ሶማል ሓሰን ሼኽ ማሕሙድ፡ ኣብ 
ኤርትራ ዝፈጸሞ ናይ ክልተ መዓልታት 
ናይ ስራሕ ምብጻሕ ዛዚሙ፡ ትማሊ 26 
ታሕሳስ ኣብ ሰዓታት ቅድሚ-ቐትሪ ናብ 
ሃገሩ ተፋንዩ።
  ፕረዚደንት ሓሰን ሼኽ ማሕሙድ ኣብ 

ኤርትራ ኣብ ዝጸንሓሉ ምስ ፕረዚደንት 
ኢሳይያስ ኣብ ምድንፋዕ ክልተኣዊ 
ዝምድና፡ ከምኡ’ውን ሓባራዊ ኣገዳስነት 
ኣብ ዘለዎም ዞባዊ ጉዳያትን ኣህጉራዊ 
ምዕባለታትን ኣስፊሖም ምዝታዮም 
ይፍለጥ። እቲ ዘተ ኣካል ናይቲ ብቐጻሊ 
ዝካየድ ናይ ምምኽኻር ርክባት ኮይኑ፡ 
ክልቲኦም መራሕቲ፡ ሶማል ከም ዓባይ 
ሃገር ኣብ ቀርኒ ኣፍሪቃ መጠን፡ ርግኣታ 
ምርግጋጽን ምውሓስን፡ ንሰላምን ጸጥታን 
ቀርኒ ኣፍሪቃ ኣገዳሲ ምዃኑ ደጊሞም 
ብምጉላሕ፡ ነዚ ኩነት’ዚ ንምርግጋጽ 
ኣብ ዝሕግዝ ዛዕባታት እዮም ብዕምቈት 
ተዘራሪቦም።

 ፕረዚደንት ኢሳይያስ፡ ዞባና ካብ’ቲ 
ጠንቂ ዕግርግርን ሕንፍሽፍሽን 
ዝኸውን ዘሎ ግዳማዊ ኣጀንዳታትን 
ምትእትታዋትን ናጻ ኰይኑ፡ ጉዳያቱ 
ባዕሉ ከመሓድርን ክፈትሕን ብቐጻሊን 
ጸቒጡን ዝዛረበሉ ጉዳይ እዩ። 

 ኣብዚ ናይ ሕጂ ርክብ፡ ፕረዚደንት 
ኢስይያስ ኣብ መንጎ ኤርትራ፡ ሶማልን 
ግብጽን ኣብ ኣስመራ ዝተበጽሐ 
ስሉሳዊ ስምምዕ፡ ብቐንዱ ነቲ ዝጸንሐ 

ታሪኻዊ ዝምድናታትን ምትሕግጋዝን 
ንምድንፋዕ፣ ሰላምን ርግኣትን ሶማል 
ንምውሓስ፣ ብሰፊሑ ድማ ንረብሓታት 
ዞባ ቀርኒ ኣፍሪቃን ቀይሕ ባሕሪን 
ዘገልግል እምበር ካልእ ዕላማ ከምዘይብሉ 
ደጊሙ ካብ ዘስመረሉ ጉዳያት ሓደ እዩ።

 ኣብ ዞባ ቀርኒ-ኣፍሪቃ፡ ተፋሰስ ኒል፡ 
ቀይሕ ባሕርን ሃገራት ወሽመጥን 
ልምዓታዊ ጽምዶ ንምርግጋጽ፡ ሰላምን 

ርግኣትን ሃገራት’ዚ ጎዶቦ ወሳኒ እዩ። 
ኣብዚ ድማ ሶማል ግቡእ ቦትኣ ንምሓዝ 
ፍናን ዝውንን፣ ንልኡላውነትን ግዝኣታዊ 
ሓድነትን ሶማል ደው ዝብል፣ 
ከምኡ’ውን ንደጋዊ ምትእትታው 
ዘየፍቅድ ሓያል ሃገራዊ ሰራዊት ምህናጽ 
እቲ እንኮ ኣማራጺ ከምዝዀነ ክልቲኦም 
መራሕቲ ኣብቲ ዘካየድዎ ርክብ ደጊሞም 
ኣረጋጊጾም። 
 ፕረዚደንት ኢሳይያስ፡ ዞባዊ ልምዓታዊ 

ሽርክነት ንምርግጋጽ፡ ልኡላውነታን 
ግዝኣታዊ ሓድነታን ዝዓቀበት 
ሶማል ንምህናጽ፡ ኤርትራ ካብ ነዊሕ 
እዋን ኣትሒዛ ብዕቱብ ክትሰርሓሉ 
ምጽንሓን ነዚ ጽኑዕ መትከል’ዚ ድማ 
ከምእትቕጽሎን ንፕረዚደንት ሓሰን 
ሼኽ ማሕሙድ ከረጋግጸሉ እንከሎ፣ 
ፕረዚደንት ሓሰን ብወገኑ ንኤሪና ኣብ 
ዝሃቦ ሓበሬታ፡ ርግኣት ሶማል ንምውሓስ 
መንግስቲ ኤርትራ ኣብ ህንጸት ሃገራዊ 

ሰራዊትን ልኡላዊ ትካላትን ዓቢ ኣበርክቶ 
ይገብር ከምዘሎ፣ እዚ ድማ ኣብ ርግኣት 
ሶማልን ቀርኒ ኣፍሪቃን ልዑል ተራ 
ከምዘለዎ ብምሕባር፡ ሽርክነታዊ ጽምዶ 
ዝያዳ ንምዕዛዝ ኣብ ዝካየድ ጻዕሪ፡ ካብ 
ሃብታም ተመክሮ ፕረዚደንት ኢሳይያስ 
ብዙሕ ትምህርቲ ከምዝቐሰመ ኣረዲኡ።

 ኣብ’ቲ ርክብ፡ ሚኒስተር ጉዳያት ወጻኢ 
ኣቶ ዑስማን ሳልሕ ተረኺቡ ነይሩ።

ዞባ ማእከል - ሓላፊ ውድባዊ ጉዳያት፡ ውዳበታት ህግደፍ መሳርዐን ከሐይላ ጸዊዑ

ህግደፍ ዞባ ማእከል ብ24 ታሕሳስ 
ንጥፈታቱ ኣብ ዝገምገመሉ፡ ውዳበታት 
ግንባር መሳርዐን ኣሐዪለን ንጡፍ 
ኣበርክቶአን ከዕዝዛ፡ ሓላፊ ውድባዊ 
ጉዳያት ኣቶ ዩሱፍ ሳይቕ ጸዊዑ።
ኣብ’ቲ ሓለፍቲ ንኡስ ጨናፍር፡ ኣቦ-

መንበራትን ጸሓፍትን ንኡሳን ዞባታት፡ 
ኣባላት ቤት-ጽሕፈት ግንባርን ማሕበራትን 

ዝተሳተፍዎ፡ ጸብጻባት ዝተዓመ ውድባዊ፡ 
ፖለቲካውን ማሕበራውን መደባት 

ዝቐረበሉ ኣኼባ፡ ኣብ ምሕያል 
ዓቕሚ መኸተ፣ ምብራኽ ደረጃ 
ንቕሓት ኣባላት፣ ትግባረ ኣብ 
ውጽኢት ዘተኰረ መደባት፣ 
ከምኡ’ውን ምዕቃብ ጸጥታ ከባቢ 
ዕቱብ ዘተ ተኻዪዱ። 
 ዝውጠን መደባት ብኣድማዕነት 

ንምትግባር መሪሕ ተራ ከምዝጻወቱ 
ዘረጋገጹ ተሳተፍቲ፡ ምውዳብ 
ሓደስቲ ኣባላት ክድፋኣሉ፣ ስነ-
ምግራብን ውጽኢትን ተመሃሮ 
ንምምሕያሽ ውህደት ወለድን 
መምህራንን ክድልድል፣ 

በብከባቢኡ ዝካየድ ወፈራታት ልምዓት 
ንምዕዋት ድማ ዘድሊ መሳለጥያታት 
ክማላእ ዝብል ለበዋታት ኣቕሪቦም። 
ኣብ መወዳእታ ኣቶ ዩሱፍ ሳይቕ፡ 

ምርጫ ኣመሓደርቲ ከባቢ ብዕዉት 
መገዲ ንኽትግበር፡ ብንቕሓትን 
ውህደትን ክስራሕ፣ ኣባላት ግንባር ድማ 
መሪሕ ተራ ክህልዎም ኣዘኻኺሩ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ጸገም ምሕቃቕ መግቢጸገም ምሕቃቕ መግቢ ብሕክምናዊ 
ኣገላልጻ ‘ዲስፐፕሲያ’ (dyspepsia) ተባሂሉ 
ይጽዋዕ። እዚ ኣብ ላዕለዋይ ሸነኽ ከስዐ 
ንዝፍጠር ዘይምቹእነት ወይ ቃንዛ ዝምልከት 
ኮይኑ፡ ብዙሕ ግዜ ድሕሪ መግቢ ወይ 
ፈሳሲ ምውሳድና እዩ ዝርአ። ‘ዲስፐፕሲያ’ 
ንባዕሉ ሕማም ዘይኮነ፡ ምልክት ናይ መግቢ 
ዘሕቅቕ ኣሲድ ናብ ሻሕለለ ብምድያቡ ዝርአ 
ጥዕናዊ ጸገም እዩ። እቲ ዝፍጠር ጥዕናዊ 
ጸገም፡ ‘ጋስትሮኢሶፋጋል ሪፍላክስ’ (GERD) 
ተባሂሉ’ውን ይጽዋዕ እዩ። እቲ ጽቡቕ ነገሩ፡ 
ናይ ኣነባብራ ለውጥን ሕክምናዊ ፍወሳን 
ብምክያድ ክትቆጻጸሮ ዝከኣል ምዃኑ እዩ። 
‘ዲስፐፕሲያ’፡ ን30 ሚእታዊት ህዝቢ 

ዓለም ዝጸሉ ልሙድ ጸገም እዩ። ምዕፍታው፡ 
ተደጋጋሚ ምጒሳዕ፡ ኣብ ከስዐ ምቹእነት 
ስምዒት ዘይምህላው፡ ዕግርግር ምባል፡ 
መንፋሕቲ ወዘተ ገለ ካብቶም ልሙዳት 
ምልክታቱ እዮም። መብዛሕትኡ ግዜ እቶም 
ምልክታት ድሕሪ መግቢ ምብላዕ ወይ ዝኾነ 
ፈሳሲ ምስታይ እዮም ዝያዳ ዝገሃዱ። ቀሓር 
ሓደ ከም ኣብነት ዝጥቀስ ‘ዲስፐፕሲያ’ እዩ። 
ቀሓር እንታይ እዩ?
ቀሓር ኣብ ማእከላይ ሸነኽ ናይ ኣፍ-ልቢ 

ዝስመዓና ምቅጻል ወይ ቃንዛ እዩ። እቲ ቃንዛ 
ናይ ልቢ ኣይኮነን። መግቢ ንምሕቃቕ ካብ 
ከስዐ ዝነዝዕ ኣሲድ ናብ ሻሕለለ ደይቡ፡ ናብ 
ከባቢ ልቢ ብምብጽሑ ዝፍጠር ቃንዛ እዩ። 
ቀሓር ሓሓሊፉ ኣብ ሓያሎ ሰባት ዝርአ 

ምልክት እዩ። ኣብ ገለ ሰባት ድማ ተደጋጋሚ 
ብምምጻእ ሕዱር ጸገም ኮይኑ ይርአ። እቲ 
ምልክት ተደጋጋሚ ዝመጽእ እንተኾይኑ 
ምልክት ናይ ሕማም ‘ጋስትሮኢሶፋጋል 
ሪፍላክስ’ ክኸውን ይኽእል።
ቀሓር መኣስ የጋጥም፦ቀሓር መኣስ የጋጥም፦
= ኣብ እንግምበወሉ፡
= ኣካላትና ኣብ እንዓጽፈሉ፡
= ተደሪርና ሽዑ ንሽዑ ምስ እንድቅስ፡
= ኣሲድን ቀመማትን ዝበዝሖ መግቢ ምስ 

እንምገብ እዩ።
ምልክታት ቀሓር
ምስ ስርዓተ-ምሕቃቕ መግቢ ዝተኣሳሰር 

ቃንዛ፡ ናይ ምቅጻል ስምዒት ኣብ መተሓላለፊ 
ምሕቃቕ መግቢ፡ ድሕሪ ምምጋብ ዝመጽእ 
ምሒር ጽጋብ፡ ቀልጢፍካ ምጽጋብ፡ 
መንፋሕትን ዕግርግርን ምጥቃስ ይከኣል።
ፍወሳፍወሳ
ክንገብሮም ዘለና፦ክንገብሮም ዘለና፦ እዞም ዝስዕቡ፡ ከም 

ቀሓርን ዕግርግር ምባልን ዝኣመሰሉ ኣብ 
ስርዓተ ምሕቃቕ መግቢ ዝረኣዩ ጸገማት 

ንምእላይ ዝሕግዙ ምኽርታት እዮም። 
  ርግእ ኢልካ ምምጋብ። መግቢ ብዝግባእ 

ምሕያኽ። እዚ፡ ነቲ ድሒሩ ጠንቂ መንፋሕቲ 
ዝኸውን፡ ናብ ከስዐ ዝኣቱ ኣየር ንምውሓድ 
ይሕግዘና። 
  ቀልጢፍካ ምድራር። ቀልጢፍና ምስ 

እንድረር፡ እቲ መግቢ ቅድሚ ምድቃስና 
ብዝግባእ ንክሓቅቕ እኹል ግዜ ክረክብ 
ይሕግዘና። ምስ ተመገብና ቅድሚ ናብ 
ዓራት ምድያብና ሰለስተ ሰዓት ወይ ልዕሊኡ 
ክንጸንሕ ኣለና።
  ዕለታዊ ናይ ኣመጋግባ መዝገብ ክህልወካ 

ምግባር። እዚ ነቶም ቀሓርን ናይ ከስዐ ጸገማትን 
ዝፈጥሩ መግብታት ክነለልዮም የኽእለና። 
ዝተመጣጠነ ክብደት ሰብነት ክህልወካ 

ምጽዓር።
  ንድቅሰሉ ዓራት ርእሱ ልዕል ዝበለ 

ክኸውን ወይ ብዝግባእ መተርኣስ ክንጥቀም 
ይግባኣና። 
ክንገብሮ ዘይግበኣና፦ ነዞም ስዒቦም 

ተዘርዚሮም ዘለዉ ነገራት ምስ እንኣልዮም/ 
ምስ ዘይነዘውትሮም፡ ብቐሓርን ዕግርግርን 
ክንጥቃዕ ዘለና ተኽእሎ ከነጉድሎ ይከኣል።
  ቅብኣትን ስብሕን ዘለዎም መግብታት  ቅብኣትን ስብሕን ዘለዎም መግብታት 

ዘይምምጋብ፦ዘይምምጋብ፦ ስብሒ ዝበዝሖ መግቢ ድሕሪ 
ምምጋብና መንፋሕቲ ከጋጥም ልሙድ 
እዩ። ስለዚ፡ ካብ መንፋሕትን ቃንዛ ከስዐን 
ንምክልኻል፡ ዝተቐልዉ፡ ስብሒ ዘለዎም፡ 
ከም ሃምበርገር ዝኣመሰሉ ስሉጥ መግብታት፡ 
ከምኡ’ውን ልዑል ትዝሕቶ ቅብኣት ዘለዎም 
መግብታት ካብ ምምጋብ ምቑጣብ።
  ቀመም ዘለዎም መግብታት ቀመም ዘለዎም መግብታት 

ዘይምዝውታር፦ዘይምዝውታር፦ ቀመም ዝበሖም መግብታት 
ጸገማት ምሕቃቕ መግቢ ብምፍጣር ቃንዛ 
ከስዐን ተደጋጋሚ መጉሳዕትን ይገብረልና። 
  ‘ካርቦኔት’ ዓይነት መስተ ዘይምውሳድ፦ 

ከም ሶዳ፡ ልስሉስ መስተን ኣልኮላዊ መስተን 
ዝኣመሰሉ ዓይነታት መስተ ቀሓርን ጸገማት 
ከስዐን ይፈጥሩ እዮም። 
  ማስቲካ ዘይምሕያኽ፦ ማስቲካ ዘይምሕያኽ፦ እዚ ተወሳኺ 

ጋዝ ኣብ ከስዐ ክእከብ ብምግባር መንፋሕቲ 
ክፈጥረልና ይኽእል። 
  ካልኦት ጸገማት ከስዐ ዘጋድዱ መግብታት፦ 

እዚ ካብ ሰብ ናብ ሰብ ዝፈላለ ብምዃኑ፡ ኣብ 
ኣመጋግባና ግቡእ ቆላሕታ ብምግባር፡ እቶም 
ዘይሰማምዑና መግብታት ክነለልዮም ንምከር።
ልዑል ኣልኮላዊ መስተ ምስታይ፡ ካፌን 

ዘለዎም ፈሰስቲ ብብዝሒ ምውሳድ፡ ምትካኽ 
ሽጋራ፡ ስምዒታት ወጥሪ ወዘተ ገለ ካብቶም 
ንጸገማት ከስዐ ዘጋድዱ ረቛሕቲ እዮም። 
ኣብ ሓደ እዋን ብብዝሒ መግቢ ካብ 

ምውሳድ፡ ጸጸኒሕና ውሑድ ክንበልዕ 
ይምረጽ። ኣብዚ እቲ ንሰለስተ ናይ መግቢ 
ሰዓታት ክንምገቦ ዝሓሰብና መግቢ፡ መቓቒልና 
ኣብ ኣርባዕተ ወይ ሓሙሽተ ሳዕ ኣብ መዓልቲ 
ክንወስዶ ይከኣል። 
ፍወሳን ክንክንንፍወሳን ክንክንን
እቲ ሕማም ከስዐ፡ ከቢድን ምልክታቱ ድማ 

ተደጋጋሚ ዝመጽእን እንተኾይኑ፡ ናብ ሕክምና 
ብምኻድ ግቡእ መርመራ ምክያድ የድሊ። 
እቲ ሕማም ናይ ከስዐ ከቢድ፡ ብኣግኡ ድማ 
ክፍወስ ምስ ዘይክእል ከም ረኽሲ ‘ሄሊኮባክተር 
ፓይሎሪ’ ዝኣመሰለ ቁስሊ ናይ ከስዐ ከማዕብል 
ይኽእል እዩ።
ጠንቂ ጸገም ምሕቃቕ መግቢ 
ጸገም ምሕቃቕ መግቢ ብኹነታት 

ኣነባብራናን ናይ ኣመጋግባ ልምድታትና 
ክመጽእ ይኽእል። ሕክምናዊ ኩነታትና፡ 
ከምኡ’ውን ንወስዶ ዓይነት መድሃኒት ጠንቂ 
ጸገም ምሕቃቕ መግቢ ኮይኑ ይጥቀስ እዩ። 
ኣመጋግባና፡ ምትካኽ ሽጋራ፡ ምኽሳዕ 

ከምኡ’ውን ወጥሪ እቶም ልሙዳታት ጠንቂ 
ጸገም ምሕቃቕ መግቢ እዮም። 
እቲ ጠንቂ ብንጹር ክተለልዮ ምስ ዘይትኽእል፡ 

ናብ ሕክምና ብምኻድ መርመራ ክትገብር 
ይግባእ። ጸገም ምሕቃቕ መግቢ - ‘ዲስፐፕሲያ’፡ 
ምልክት ናይ ሕማም ‘ጋስትሮኢሶፋጋል 
ሪፍላክስ’ (GERD)፡ ‘ፐፕሳዊ ብልዚ’ (peptic 
ulcer)፡ መንሽሮ ከስዐ፡ ምኽሳዕ፡ ነድሪ ቆስጠ 
(pancreatitis)፡ ጸጸረ ሓሞት፡ ሕማም ጸላም 
ከብዲ፡ ነድሪ ከስዐ (gastritis)፡ ምቅጻል ከስዐ፡ 
‘ሂያታል’ ኤርኒያ (hiatal hernia)፡ ከምኡ’ውን 
ረኽሲ ብፍላይ ረኽሲ ‘ኤች. ፓይሎሪ’፡ ሕማም 
ጉርጓሕ ከብዲ (celiac disease)፡ ነድሪ መዓንጣ 
ኮይኑ ይግለጽ እዩ። 
‘ዲስፐፕሲያ’ ኣብ ነፍሰ-ጾራት ንቡር ተርእዮ 

እዩ - ብፍላይ ክትሓርስ ኣብ እትቐርበሉ ዘሎ 
ናይ ሰለስተ ኣዋርሕ እዋን። እዚ ብሰንኪ 
ምቅይያር ናይ ሆርሞን ዝመጽእ እዩ። ኣብዚ 
ግዜ’ዚ እቲ ዕሸል እናገዘፈ ብምኻዱ ንኸስዐ 
ክጸቕጦ ስለ ዝጅምር፡ እታ ነፍሰ-ጾር ቀሓርን 
ካልእ ጸገማት ናይ ከስዐን ክስምዓ ንቡር 
ይኸውን። (እዚ ‘ድሕነት ኣደን ዕሸልን’ ኣብ 
ዝብል መጽሓፍ ብግቡእ ተዘርዚሩ ይርከብ።) 
መዓስ ናብ ዶክተር ንቐርብ?
መብዛሕትና ተደጋጋሚ ግዜ ‘ዲስፐፕሲያ’ 

ኣጋጢሙና ይፈልጥ እዩ። ኣብ ኣመጋግባና 
ለውጢ ብምግባር፡ ከምኡ’ውን ኣቐዲምና 
ንወስዶ ዝነበርና መድሃኒት ብምቁራጽ፡ ነቲ 
ጸገም ክነህድኦ ንርአ ኢና። 
ይኹን’ምበር፡ ዝኾነ ሰብ ብተደጋጋሚ ጸገም 

ምሕቃቕ መግቢ ምስ ዘጋጥሞ፡ እቲ ምልክታቱ 
ድማ ካብ ግዜ ናብ ግዜ እናበኣሰ ክኸይድ 
ምስ ዘስተብህል፡ ሕክምናዊ ሓገዝ ከም ዘድልዮ 
ክዝንግዕ የብሉን። 
ማዕረ ማዕረ ምልክታት ጸገም ምሕቃቕ 

መግቢ፡ እዞም ዝስዕቡ ምልክታት ዘስተብሃለ ሰብ 
ናብ ሓኪም ክቐርብ ኣለዎ። ንሳቶም፦ንሳቶም፦
  ክቱር ቃንዛ ከስዐ፡  ክቱር ቃንዛ ከስዐ፡
  ለውጢ ኣብ ንጉደተ-ኣምዑት (bowel 

movements)፡
  ተደጋጋሚ ተምላስ፡ ብፍላይ ደም 

ዝተሓወሶ ምስ ዝኸውን፡
  ደም ኣብ ቀልቀል፡ ወይ ጸሊም ዝሕብሩ 

ቀልቀል፡
  ዕንኳር ኣብ ከባቢ ከስዐ፡ 
  ክርድኣካ ዘይክእል ምንቁልቋል 

ክብደት ሰብነት፡
  ዋሕዲ ደም፡ዋሕዲ ደም፡
  ብሓፈሻ ጽቡቕ ስምዒት 

ዘይምህላው፡ 
  ብቐሊሉ መግቢ ክትውሕጥ 

ዘይምኽኣል፡ 
  ምብጫው ሕብሪ ዓይንን 

ቆርበት ሰብነትን፡
  ሕጽረት እስትንፋስ፡
  ተደጋጋሚ ረሃጽ፡ 
  ክሳብ ምንጋጋ ዝዝርጋሕ ቃንዛ ኣፍ-ልቢ፡
  ቃንዛ ቅልጽምን ክሳድን ወዘተ እዮም። 
ካልኦት ጸገም ምሕቃቕ መግቢ ከስዕቡ 

ዝኽእሉ ጥዕናዊ ጸገማት
• ሕማም ‘ጋስትሮኢሶፋጋል 

ሪፍላክስ’፦ እዚ ካብ ከስዐ ዝምንጩ መግቢ 
ንምሕቃቕ ዝሕዝግ ኣሲድ ናብ ሻሕለለ ምስ 
ዝድይብ ዝርአ ቀሓር ወይ ምቅጻል ኣፍ-ልቢ 
እዩ።
• ቁስሊ ከስዐ (Peptic ulcer dis-

ease):- ኣብ መንጸፍ/ ድርዒ ናይ ከስዐ ዝፍጠር 
ቁስሊ እዩ። እዚ ሕማም’ዚ ከም ‘ኣይብሩፈን’ 
ከምኡ’ውን ‘ኣስፕሪን’ ዝኣመሰሉ መድሃኒት 
ፈውሲ ቃንዛ፡ ንነዊሕ ዓመታት ክትወስድ 
ድሕሪ ምጽናሕ ክስዕብ ዝኽእል ሕማም እዩ። 
ሕማም ‘ኤች. ፓይሎሪ’ እውን ነዚ ጥዕናዊ 
ጸገም’ዚ የቃልዓና እዩ። ካብ ሕምብርቲ ከስዐ 
ክሳብ ዓጽሚ ደረት ዝፍጠር ዘቃጽል ቃንዛ 
ሓደ ካብ ልሙድ ምልክት ሕማም ቁስሊ ከስዐ 
እዩ። ከስዐ ባዶ ምስ ዝህሉ፡ ብኻልእ ኣዘራርባ 
ምስ እንጠሚ፡ እቲ ቃንዛ መሊሱ ዝበኣሰ 
ይኸውን። እቲ ቃንዛ ኣታውን ወጻእን ኮይኑ 
ንመዓልታት፡ ሰሙናት ወይ ኣዋርሕ ክቕጽል 
ይኽእል። 
• መንሽሮ ከስዐ (Stomach can-

cer)፦ ኣብ ገለ ኣጋጣሚታት ተደጋጋሚ 
ምቅጻል ኣፍ-ልብን ተምላስን ምልክታት 
መንሽሮ ካንሰር ኮይኖም ይረኣዩ እዮም። 
ምዕጻው ሸውሃት፡ ዘይትጽቢታዊ ምጉዳል 
ክብደት ሰብነት፡ ቃንዛን ዘይንቡር ስምዒትን 
ኣብ ሕምብርቲ ከስዐ፡ ቀልጢፍካ ናይ ምጽጋብ 
ስምዒት ምርኣይ፡ ተደጋጋሚ ምሕማም፡ 
ደም ዝተሓወሶ ተምላስ፡ መንፋሕቲ ከስዐ፡ 
ደም ኣብ ቀልቀል ከምኡ’ውን ዋሕዲ ደም 
እቶም ብሰንኪ መንሽሮ ከስዐ ክረኣዩ ዝኽእሉ 
ምልክታት እዮም። 
• ነድሪ መዓንጣ (Irritable bowel 

syndrome - IBS)፦ እዚ ሕማም’ዚ ፍሉጥ 
ጠንቂ የብሉን። ምቅጻል ከስዐ፡ ከምኡ’ውን 
መንፋሕቲ፡ ዕንጫረን ውጸኣትን ገለ ካብቶም 
ምልክታቱ እዮም። ንነድሪ መዓንጣ ዝወሃብ 
ሕክምናዊ ፍወሳ፡ ንምልክታት ናይቲ ሕማም 
ኣብ ምጉዳል ሓገዝቲኳ እንተኾኑ፡ ከይሓወየ 
ነዊሕ ክጸንሕ ዝኽእል ሕማም እዩ። 
• ረኽሲ ከስዐ (Stomach infec-

tions)፦ ‘ሄሊኮባክተር ፓይሎሪ’ ረኽሲ ከስዐ 
ዘስዕብ ዓይነት ባክተርያ እዩ። ረኽሲ ‘ኤች. 
ፓይሎሪ’ ዘለዎም ገለ ሰባት፡ ምቅጻል ከስዐ፡ 
ከምኡ’ውን መንፋሕቲ ከስዐ፡ ተደጋጋሚ 
ምጉሳዕ፡ ምጉዳል ሸውሃት፡ ምጉዳል ክብደት 
ሰብነትን ዋሕዲ ደምን ዝኣመሰሉ ምልክታት 
የርእዩ። 
ብሕክምናዊ ፍወሳ ክፍጠር ዝኽእል 

‘ዲስፐፕሲያ’  
ገለ ዓይነት መድሃኒት ኣብ ስርዓተ- ምሕቃቕ 

መግቢ ኣምዑት ጽልዋ ብምግባር ምቅጻል 
ከስዐን ሕማቕ ስምዒትን ይፈጥሩ እዮም። 
እዞም ዓይነት መድሃኒት እዚኦም ከም 

‘ኢቡ-ፕሮፈን’ን ‘ኣስፕሪን’ን ፈውሲ ቃንዛ 
መድሃኒትን፡ ከምኡ’ውን ‘ኣለቨ’ (Aleve)፡ 
‘ሰለብረክስ’ (Celebrex)፡ ዳይፕሮ (Daypro) 
ወዘተ ክጥቀሱ ይከኣል። 
ዝኾነ ሰብ ነዞም ዓይነት መድሃኒት’ዚኦም 

ንነዊሕ እዋን ክወስዶም ብምጽናሕ ቃንዛ 
ናይ ከስዐ ከስዕበሉ ምስ ዝዕዘብ፡ ናብ ሓኪም 
ብምቕራብ ግቡእ ምኽሪ ክወስድ ይኽእል 
እዩ። ኣብዚ እቲ ሓኪም ምስቲ ግዳይ 
ዝመጣጠን ፍወሳ ክገብር ይኽእል። 
መጥቃዕቲ ልቢ (Heart attack)፦ ምስ 

ሕጽረት እስትንፋስን ስምዒታት ምሽምቃቕን 
ተሳንዩ ዝኸይድ ምልክት ምሒር ቃንዛ ኣፍ-
ልቢ ምስ እተስተብህል ተቐላጢፍካ ናብ 
ሕክምና ክትከይድ ይግባእ። መግቢ ዘሕቅቕ 
ኣሲድ ካብ ከስዐ በጨቕ ኢሉ ናብ ሻሕለለ 
ምስ ዝኣቱ፡ ቃንዛ ኣፍ-ልቢ የስዕብ እዩ። እዚ 
ምልክት ናይ ቀሓር ምስ ናይ መጥቃዕቲ ልቢ 
ተመሳሳሊ ብምዃኑ ንምልላዩ ምድንጋራት 
ይፈጥር እዩ። ምልክታት ቀሓር ክሳብ ክሳድ፡ 
ጐረሮን መንጋጋን እዩ ዝዝርጋሕ።

ምልክታት መጥቃዕቲ ልብን ቀሓርን 
ዝተፈላለየ እዩ። እቲ ምቅጻል ናይ ኣፍ-
ልቢ፡ ቀጥታ ድሕሪ ምጒሳዕ ምስ ዘጋጥም፡ 
ወይ’ውን ኣብ ኣፍና መጺጽ ጣዕሚ ምስ 
እነስተማቕር፡ እቲ ምልክት ናይ ቀሓር እዩ 
ክኸውን ዝኽእል። 
ግዳይ መጥቃዕቲ ልቢ ዝኾነ ሰብ፡ ጎኒ-

ጎኒ ቃንዛ ኣፍ-ልቢ፡ ምሽምቃቕ፡ ምጽቃጥን 
ሕጽረት እስትንፋስን ዝኣመሰሉ ምልክታት እዩ 
ዘርኢ። እቲ ሕማም ከቢድ ብምዃኑ ግቡእ 
መርመራ ብምክያድ ብዕቱብ ምክትታል 
ክገብረሉ ኣለዎ። 
ዘይተጻዋርነት መግቢ፦ ተደጋጋሚ 

መንፋሕትን ምእካብ ጋዝ ኣብ መዓንጣን ሓደ 
ሓደ እዋን፡ ከም ምልክት ናይ ዘይተጻዋርነት 
መግቢ እዩ ዝርአ። ሰብነትና ንገለ መግብታት 
ብዝግባእ ከሕቅቖም ብዘይምኽኣሉ ዝስዕብ 
ጸገም እዩ። ዘይተጻዋርነት ዘስዕቡ ልሙዳት 
መግብታት፦
• ዘይተጻዋርነት ን‘ላክቶስ’ (Lac-

tose intolerance)፦ ‘ላክቶስ’ ኣብ ጸባ ዝርከብ 
ተፈጥሮኣዊ ሽኮር እዩ። ሰብነትና ነዚ ኣብ 
ጸባን ውጽኢት ጸባን ዝርከብ ሽኮር ብቐሊሉ 
ክሓቅቕ ምስ ዘይክል ዘጋጥም ጸገም እዩ።
• ዘይተጻዋርነት ን‘ፍሩክቶስ’ 

(Fructose intolerance)፦ ‘ፍሩክቶስ’ ኣብ 
ፍሩታታት ዝርከብ ሽኮር እዩ። ሰብነትና ነዚ 
ሽኮር’ዚ ብግቡእ ከሕቅቖ ምስ ዘይክእል 
ዘጋጥም ጸገም እዩ።
• ዘይተጻዋርነት ን‘ግሉቶም’ (Gluten 

intolerance):- ‘ግሉቶን’ ካብ ሓሪጭ ጽሕጉ/
ኣሚዶኡ ምስ ተነከየ ዝተርፍ መጠግጠግ 

ዝብል ፕሮቲን እዩ። ሰብነትና ነዚ ፕሮቲን’ዚ 
ብዝግባእ ከሕቅቖ ምስ ዘይክእል ዘይተጻዋርነት 
ምሕቃቕ መግቢ ከጋጥመና ይኽእል። 
ምዕፍታው፡ መንፋሕቲ፡ ቃንዛ ከስዐ፡ 

ከምኡ’ውን ውጸኣት ሓፈሻዊ ምልክታት 
ዘይተጻዋርነት መግቢ እዮም። 
****

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም  ትንሱእ ፍስሃየ 

 ሓበን ገብረኣምላኽ  ሶሎሜ ኣፈወርቂ
ሳምራዊት ሃብተ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

“ኣደይ’ያ ጸላዊት ገድላዊ ጠመተይ”ኣብ 10ይ ክፋል ናይ’ዚ ኣርእስቲ’ዚ፡ 
ብርኽቲ ኣብርሃም ብቦምባ ሞርታር 
ከቢድ መውጋእቲ ኣጋጢሙዋ ናብ 
ሕክምና ከም ዝወረደት፣ ካብ ሕክምና 
ክፍለ ሰራዊት ማይውዑይ ሓሊፋ’ውን 
ናብ ሕክምና ውድብ ናብ ኣፍዓበት 
ከም ዘምርሐት፣ ኣብ ሕክምና ኣፍዓበት 
ክትሕከም ምስ ደቀሰት ብመንገዲ’ቶም 

ድሕሪኣ መውጋእቲ ኣጋጢሙዎም 
ኣሰራ ዝሰዓቡ ብጾታ ኵነታት ድፋዕን 
ሃለዋት ብጾታን ከተጣይቕ ጀመረት’ሞ 
ብዓል ርግበ ማንጁስ ከም ዝተሰውኡ 
ኣረጋገጸት። ንሓደ ወርሒ ኣብ ሕክምና 
ደቂሳ ቍስላ ድሕሪ ምሕዋዩ ናብ ኣሃዱኣ 
ተመልሰት’ሞ ዋልያ ምስ ዝበሃል ሰራዊት 
ጸላኢ መሪር ግጥም ከም ዝሓለፈ፣ ዋልያ 
ምስ ተደምሰሰ’ውን ጸላኢ ብመንጠልቲ 
(ቀጭ-ሕርሙ) ጠበናጁ ተጠቒሙ 
ናብ ሓለፍቲ ዘነጻጸረ ዓቕሊ ጽበታዊ 
ስጉምታት ክወስድ ከም ዝጀመረ፣ ኣብ 
መወዳእታ ግን ህዝባዊ ግንባር ብግንባር 
ደቡብ መጥቃዕቲ ስለ ዝኸፈተ ግንባር 
ጊንዳዕ እጊፈዀሰ ምምጽኡ ተሪኻ ነይራ። 
መቐጸልታ ናቱን ናይ መወዳእታ ክፋልን 
ይቕጽል፥
ድሕሪ’ቲ መሪር ኣብ ግንባር ጊንዳዕ 

ዝተኻየደ ምርብራብ፡ ህዝባዊ ግንባር 
ብደቡብ ኤርትራ መጥቃዕቲ ምስ ጀመረ 

ኣባና ውግእ እናዘለቐ መጺኡ። ብመጠኑ 
ማሕበራዊ ህይወትን ተወንዚፎም 
ዝጸንሑ ንጥፈታትን ክበራበሩ ጀሚሮም። 
ናይ ኣካዳሚ፡ ፖለቲካዊ፡ ወተሃደራዊ፡ 
ትምህርቲ ብረት፡ ናብ ጋሕተላይ ወሪድካ 
ናይ ታንክን ሰብን ዝተወሃሃደ ታዕሊም 
ምውሳድ . . . ተጀሚሩ። 

ሰብኡተን ክርእያ ብሩባ 
ሓዳስ ኣቢለን ካብ ዓዲ (ዞባ 
ደቡብ) ዝመጽኣ ኣንስቲ’ውን 
ነይረን። ሰብኡተን ተጋደልቲ 
ኸኣ ካብቲ ግንባር ተጸዊዖም 
ንጋሕተላይን ድግድግታን 
ወሪዶም የዕርፉ ነይሮም። 
ተስፋ ናጽነት እናተቐራረበ 
ምዃኑ እቲ ባይታ እናመስከረ 
መጺኡ። ጸላኢ እናተኸበበ፡ 
ኣብ ሓደ እናተኣከበ ዕምሩ 
እናሓጸረ መጺኡ። እቲ 
ቅድሚ ወርሒ ለካቲት 
1990 ነዊሕ ዝነበረ ሰንሰለታዊ 
ድፋዓት፡ ሕጂ ግን ኣብ 
ጸቢብ ግንባር ደቀምሓረ ናብ 
ኣስመራ ተወቲፉ። እቶም 
ቀንዲ ሜዳ ዓውደ-ውግእ 
ኰይኖም ዝጸንሑ ግንባራት 
ጊንዳዕን ከረንን፡ መድረኾም 
ወዲቑ ኣረጊት ግንባራት 
ኰይኖም፡ ጸላኢ ንማለቱ ሓለዋ 

ጥራይ ኣቐሚጡ ናብ ግንባር ደቀምሓረን 
ከባቢ ኣስመራን ተሰብሰበ። 
ክ/ሰ 85 ካብ ጋሕያት ወሪዶም ናብ 

ካልእ ቦታ ምስ ገዓዙ፡ መተካእታኦም 
ንሕና ኣቶናያ። ኣስታት ሓደ ወርሒ ኸኣ 
ኣብኣ ጸናሕና። ወላ ኣብ ግንቦት 1991 
ብጾትና ብደቡብ ንኸተማ ደቀምሓረ 
ንምሓዝ ንቕድሚት እናገስገሱ ከለዉ፡ 
ንሕና ተዛኒና ባህላዊ ንጥፈታት ነርኢ 
ነበርና። ኣብኡ እንከለና ኢና ብረድዮ 
ድምጺ ሓፋሽ ብስራት ገስጋስ ሰራዊትና 
ዝሰማዕና። ድሕሪኡ ንብረትና ጠርኒፍና 
ካብቲ ግንባር ንምውጻእ ናብ ሰባር ጎማ 
ወሪድና ተኣኻኺብና። ጸላኢ ድማ ናብ 
ዕለት 21 ኣብ ዘውግሐ ለይቲ ካብቲ 
ግንባር ለቒቑ። ካብ ግንባር ጊንዳዕ ተኣልዩ 
ናብ ነፋሲት ገጹ ግዒዙ።
ዕለት 22 ካብ ሰባርጉማ ናብ ሩባ ሓዳስ፣ 

ዕለት 23 ካብ ሩባ ሓዳስ ኣብ መካይን 
ተሰቒልና ክሳድ እምበይቶ ኣቲና፡ ሸነኽ 

ምብራቕ ናይታ ዓዲ ኣብ 
ዘሎ ስንጭሮ ዕጥቅና ኣብ 
ብርክና ገይርና ሓደርና። 
ሽዑ፡ ሓሓሊፉ ኳሕ! ዝብል 
ጠያይት ንሰምዕ ነበርና። 
ንግሆ ካብታ ዝሓደርናላ 
ስንጭሮ ተንሲእና፡ ጸሓይ 
ኣብ ምብራቓ ኣብ ቀጽሪ 
ሓንቲ ገዛ ኳሕኳሕና። ጥሪት 
ኣብቲ ደንበአን ብገርገራ 
ተዓጽየን እናርኣና ሰብ ግን 
ስኢንና። ደጋጊምና “ኣቱም 
ገዛ ንሕና ተጋደልቲ ኢና” 
ምስ በልናዮም፡ ዳርጋ 
መንእሰይ ክበሃል ዝከኣል 
ሓደ ሰብኣይ ካብቲ ገዛ 
ወጺኡ ከፈተና። ለካ ንሳቶም 
ብራዕዲ ተዋሒጦም እዮም 
ጸኒሖም። “ኣሕዋትና 

መጺእኩም!?” በለና። ሰበይቱ’ውን 
ደድሕረኡ ወጺኣ “እዋይ ተመስገን! 
ማይዶ ክህበኩም?” በለትና።
“እንታይ ኣጋጢምኩም ድዩ? እንታይ’ዩ 

ሽግርኩም?” ኢሉ ሓደ ካባና ምስ 
ሓተቶም፡ “ተካልና እንዲና ሓዲርና፡ 
ትማሊ ደኣ ዘይትመጽኡና ነበርኩም፣ እዚ 
ዅሉ ህዝቢ ተሓሪዱን ተቐቲሉን ዘሎ 
ምደሓነ ነይሩ። ሕጂ ኣብዛ ዓዲ ሰብ የለን፣ 
ኵላ ሃዲማ’ያ፡ … ” በለና። ፈነወ ራድዮ 
ኣስመራ (ናይ ስርዓት ደርጊ) ድማ፡ ነቲ 
ልሙድ እትጥቀመሉ ዝነበረት መጸውዒ 
“ጕጅለ ሽፍታ” ምባል ሓዲጋ ህዝባዊ 
ግንባር ሓርነት ኤርትራ ኢላ እናረቝሐት 
ጻውዒት ሰላም ከተቃልሕ ሰማዕናያ።
ካብቲ ዝሓደርናሉ ከባቢ፡ ብብዓል 

መርሓኖን ዓዲቐሽን ኣቢልና ናብ 
ሰምበል ንምኻድ ተንቀሳቒስና። ግን፡ 
ነዊሕ ከይከድና እቲ ጕዕዞ ተቛሪጹ ናብ 
ክሳድ እምበይቶ ተመለስና። ኣብቲ ክሳድ፡ 
ሓኔታይ ኣኪቡ፡ “ጸላኢ ንባርካ ይሃድም 
ስለዘሎ፡ ከነርክቦ ናብ ከረን ዘብጽሓ መካይን 
ይመጽኣና ኣለዋ ንጸበ” ኢሉ ገሊጹልና። 
ብኸምዚ ምኽንያት ኣብ ትጽቢት 
ከለና፡ ክልተ ብጸላኢ ዝተዳህላ ቆልዑ 
መጺአን “ካብ እግርኹም ኣይንተርፍን 
ኢና” በላና። ጸላኢ ከም እተሳዕረን 
ከም ዝሃደመን ከነረድአን እንተፈተንና፡ 
“ፍጹም ኣይንተርፍን! ካባኹም እንተ 
ተሪፍና ኣምሓራ ክሓርዱና እዮም” 
እናበላ ምስና ክኸዳ ደለያ። ንሳተን 
ብኽንደይ መረዳእታ ካባና ተሪፈን ንሕና 
ግን ንጸላኢ ከነርክቦ ሰዓት 11፡00 ቀትሪ 
ኣብ መካይን ተሰቒልና ነቒልና።
ጕዕዞና ብማእከል ከተማ ኣስመራ 

ሰንጢቕካ ክሕለፍ ስለ ዝነበሮ፡ እተን 
ንዓና ዝሓዛ መካይን ኣብ ጎዳይፍ 
ክበጽሓን፡ ህዝቢ ግልብጥ ኢሉ ክዓስለናን 
ሓደ ዀነ። በየን ክሕለፍ! ተቐላጢፍና 
ንጸላኢ ክንዓግት ዝተሓስበ መደብ፡ ህዝቢ 
ብታሕጓስ ደቁ ክቕበል ሆ! እናበለ ነቲ 
ጽርግያ ዓጸዎ። ብለመም ክንጐዓዝ ካብ 
ኣስመራ ከይወጻእና ልክዕ ሰዓት 17፡00 
ኣብ ፊያት በጺሕና። እቲ ህዝቢ ዝጽለል 
ዘሎ እዩ ዝመስል ዝነበረ። ብሰንኪ’ዚ 
ጕዕዞና ተሰሪዙ ኣብኣ ሓዲርና፡ ቀዳም 
ውዒልና ሰንበት ናይ ምሸት ንማይምነ 
ቍሓይን ተበጊስና።
መስመር ዓዲዃላ ማይምነ ኣዝዩ ኣሸጋሪ 

ኰይኑ’ዩ ጸኒሑና። እተን ንዓና ዝሓዛ 
ማርቸድስ መካይን ንመንገዲ ጽርግያ 
ምጽዳፍ-መርዓት ከም ኣጣል እየን 
ሓዂረንኦ። ነቲ ሽዑ ንሓልፎ ዝነበርና 
ሕማቕ ጽርግያታት ብምዝካር ሎሚ ኣብ 
ለማጽ መንገዲ መካይን ክግልበጣ ክርእይ 
ከለኹ ይገርመኒ እዩ።
ኣብቲ ናይ ደስደስን ቅነ ናጽነትን እቲ 

ህዝቢ ካብ ዘይብሉ ንሓይልታትና ሕሩዱ 
ገይሩ ዝገበረልና ስነ-ስርዓት ኣቀባብላ 
ኣይርስዖን’የ። ብወገንና ኸኣ ክሳብ ብዓል 
ኣደጎልቦ ኬድና ባህላዊ ምርኢታት 
እናቕረብና ንቕነ ናጽነት ድምቀት 
ሃብናዮ። ኣብ ዓድታት ቍሓይን ምስ 
ህዝቢ ከነዕልልን ናጽነትና ንጽምብለሉ 
ኣብ ዝነበርናን ንእግረ-መንገደይ ክፈልጦ 
ዘይጸናሕኩ ሓድሽ ታሪኽ ተረዲአ። 
ብፍላይ ምስ ሓደ ክልተ ኣደታት ከነዕልል 
ምስ ጀመርና ንጠባያት ጀብሃን ሻዕብያን 

ፈላልዩ ክገልጽ ዘይክእል 
ብዙሕ ገባራይ ከም ዝነበረ 
ፈሊጠ። 
ተጋድሎ ሓርነት ኤርትራ 

ኣብተን ዓድታት ጽቡቕ 
ስም የብላን። ኣብ ልዕሊ 
ሰብን ጥሪት ህዝብን ግፍዒ 
ከም ዝተፈጸመ ካብ ዕላል 
ተቐመጥቲ ሰሚዐዮ። ኣብ 
ብዓል ዓዲቐጢና ማዕረ 
ነተን ኣብ ደንበአን ተዳጒነን 
ዝነበራ ጥሪት፡ “ኣብ ኳዛ 
ከለዋ ሓዊ ረኲዖምለን” 
ክበሃል ከሎ፡ ተሓኤ ማዕረ 
ክንደይ በሰላ ገዲፋ ከም 
ዝኸደት ተረዲአ። ብወገነይ፡ 
ብዘይ ኣፈላላይ ተጋደልቲ 
ተጋድሎ ሓርነት ኤርትራ 
ብጅምላ ክውቀሱ ከለዉ 
ስክፍታ ይስማዓኒ ነይሩ። ግን 
እተን ዘዕልላናን ዘዕልሉናን 
ዝነበሩ ሰባት ብናታቶም ናይ ምምዝዛን 
ዓቕሚ ስለ ዝገልጹዎ ዘገርም ኣይኰነን። 
እቲ ዝተኻየደ ግፍዒ፡ ካብቶም ጸቢብ 
ኣተሓሳስባን ኣብ ኣተሓሕዛ ህዝቢ 
ድኹም ክእለት ኣታኣላልያን ዝነበሮም 
ሓለፍቲ ዝነቐለ ተግባር ምዃኑ ምግንዛብ 
ዓቕሚ ይሓትት እዩ። 
ብወገነይ መቸም ካብቲ “ጽባሕ” 

ኰይነ ኣብ ትሕተኡ ገይሩ ዝመልመለኒ 
ውድብ ማዕረ ክንድኡ ብጭካነ 
ክውቀስ ምስምዐይ ሕፍረት ተሰሚዑኒ። 
ንህዝቦምን ንሃገሮምን ዝተወፈዩ ኣያታትን 
ኣብሻታትን ውሑዳት ዘይኰኑ ካድራት 
ተጋደልቲ ተሓኤ እናረኣኹ ስለ ዝዓበኹ፡ 
ብሰንኪ’ቲ ጽዩፍ ተግባር ዝለዓል ወቐሳ 
ንሓፋሽ ተጋዳላይ ክውክል ስለ ዘይብሉ 
ነበረ ስክፍታይ። ኣብ መወዳእታ፡ ኣብ 
ከባቢታት ማይምነ ንኣስታት ክልተ ወርሒ 
ምስ ጸናሕና ኣሃዱታትና ተጠርኒፈን ናብ 
ናቕፋ ገዓዝና። 
- ናጽነት ኰይኑ ተጋዳላይ  ናጽነት ኰይኑ ተጋዳላይ 

ስድራቤት ክበጽሕ ምስ ተፈቕደሉ፡ ወለዲ ስድራቤት ክበጽሕ ምስ ተፈቕደሉ፡ ወለዲ 
ጸኒሖምኺዶ?ጸኒሖምኺዶ?
ወለደይ ብህይወት ጸኒሖምኒ። ኣቦይ 

ክሳብ 2000 ብህይወት ጸኒሑ። እታ 
ካብ ብህጻነይ ንኽጋደል መንገዲ 
ዝጸረገት ወላዲተይ (ኣደይ ኣማረሽ) 
እውን ተጋዳሊት ኰይነ ዓዲ ምስ ኣተኹ 
ተሓጒሳ። ገረማርያም’ውን ከምኡ ከም 
ተጋዳላይ ብህይወት ምምላሱ ወለድና 
ዕድለኛታት እዮም። ኣደይ፡ ክሳብ 1997 
ብዕረፍቲ ትፍለየኒ፡ ኣብ ኢደይ እያ 
ነይራ። ብዙሕ ዛንታን ታሪኽን ትፈልጥ 
ስለ ዝነበረት፡ ብግቡእ ከይሰነድኩዎ ምኻዳ 
ሞታ ዝያዳ ኣሕዚኑኒ። “ደብተር ጠፊኡኒ” 
ኢለ እየ በኽየ። እንተዘይኰይኑ፡ ክሳብ ግዜ 
ዕረፍታ ኣነን ሰለስተኦም ደቀይን ዝከኣለና 
ኣብዚ ገዛ ስለ ዘልዓልናያ ሕጉሳት ኢና።    

ኣደ ኩለንትናኣደ ኩለንትና
ሕሱም እዋን ይጸውር እንግድዓ ዝባና
ኣደራዕ መግዛእቲ ርእሳ ዘየድንና

ዓወት ድሕሪ ቃልሲ ብመትከል ኣሚና
ኣብቲ መሪር ቃልሲ ሕሰም ዝሰሓላ
ንኽብሪ መንነት ክብርታት ከፊላ

ኤርትራዊት ማህሌት ወላዲት ኣደና

ናይ ድርብ ቃልሲ ማሕፉዳ መንነት

ዓቢ’ዩ እጃማ ኣብ ምምጻእ ናጽነት
ውጉኣት ተልዕል ስዉኣት ትቐብር

ኤርትራዊት ኣደ’ያ ሰራሒት ተኣምር

‘ወዲ ሰበይቲ’ እንዳለ ስማ ዘቃለለ
ዕደ ወዲ ዕደ ከባጭው ዝወዓለ
ሰበይቲ ምባሉ መኣስ ይጽግማ
ላግጺ መሲሉዎ ጸዊዑዎ ስማ
ጸርፊ መሲሉዎ ኣሲሩላ ጋማ
ጸልማቱ ዘብርሀት ብዓልቲ ዕላማ

ብኽልተ መስዋእቲ ዝኸዓወት ደማ

ንምቅላል ዲኹም ኢልኩማ ሰበይቲ
እኳ ዘይትንቕነቕ እምባ ተቓለስቲ
ፍግም እናለት ኣብ መሳጊድ ደብሪ
ናጽነት ለሚና ናብ ልዑል ፈጣሪ

ኣንቱም ስም ሰበይቲ ከንቱ ተቃልሉ
ንመልሓስኩም’ባ ደረት ግበሩሉ
ዘይመልዓልትኹም ኣይተልዕሉ
ወዲ ሰበይቲ’ዩ ትኣምር ሰሪሑ

ውሕሉል ቅዲ ኲናት ብጽፈት መሪሑ

ወዲ መን ድዩ ታንኪ ዘቃጸለ
ኣብ ዝባኑ ሃልሃልታ ዘዝሓለ

ውሉድ ሰበይቲ’ዩ ወዲ ሓላል ኣደ
ኣደ እቲ ቦኽሪ እንድያ ኣደ’ቲ ሕሳስ 

ልደ
ኣደ ዋርሳይ ጅግና ታሪኽ ዝደገመ
ኣውሓሲ መሬቱ መላሲ ባድመ

ቀደም ዝተረፈ ባህላዊ ትምክሕቲ
ርፍራፍ ተረኺብኩም ተረፍ መሳፍንቲ

ታሪኽ ዘይትሓቱ ብዛዕባ ሰበይቲ
ወይ ከኣ ተወከሱ ኣብያተ ማእሰርቲ
ማህደር ምስጥር’ያ እዛ እምባ ሓበን
ኣበይከ ትነብሩ ኣታ እዚ ኩሉ ዘመን

ወዲ ሰብይቲ እንዳኣሉ ነፋሪት ዘብርር
ዶክተር ፕሮፈሰር ፈላስፋ ኢንጅነር

ብመርከብ ዝሕምበብ ንባሕሪ 
ዝጨድድ

ትራክተር መሪሑ ቃድራታት ዝነቅል
ዲጋታት ሃኒጹ ንጣብ ማይ ዘዋህልል
መሬቱ ዘልምዕ ድንኩሉ ዝግምጥል

ንስኻ ኢኻ ዘርኣ ብቑሊ ናይ ዕትብታ
ገና’ሎ ኣይተበጽሐን ነዊሕ’ዩ እቲ ዛንታ
ጽሓፋይ ተበገስ ትኸሎ ብርዕኻ
ጾርካ’ዩ ጾራ ጾር ሓርበኛ ኣዴኻ
ሓደራ ኣይትረስዕ ተሰከም ሕድርኻ

ብርኽቲ ኣብርሃምብርኽቲ ኣብርሃም

መበል 11ን መወዳእታን ክፋል 

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ብዛዕባ በለስእስራኤላውያን ንበለስ ከም መግለጺ 
መንነቶም’ዮም ዝጥቀምሉ። ኣብ ዓለም 
2,000 ዝበጽሑ ዘርኢ በለስ ኣለዉ። ንተኽሊ 
በለስ ጽቡቕን ሕማቕን ፍረ ብምባል ድማ 
ይፈላልይዎ። ሓደ ካብ ዓይነታት በለስ ኣብ 
ጥዕና ዓቢ ኣገዳስነት ዘለዎ በለስ ጥልያን 
(ፊኪ) እዩ።
በለስ ጥልያን ካብ ብዙሓት ጥዕናዊ 

ጸገማት (disorders) እዩ ዝከላኸለልና። በለስ 
ጥልያን ካብ ዝከላኸለልና ሕማማት ሒደት 
ንምጥቃስ ድርቀት፡ ጸገማት ምሕቃቕ 
መግቢ፡ ኦሞሮድዮ፡ ሕማም ሽኮር፡ ጉንፋዕ፡ 

ነድሪ ጉርጉማ (bronchitis) ከምኡ’ውን 
ኣዝማ ዝኣመሰሉ ይርከቡዎም። ብመልክዕ 
ጽማቝ ምስ ጸባ ተሓዊሱ ክስተ እንከሎ 
ድማ፡ ክብደት ኣብ ምውሳኽ ክሕግዘና 
ይኽእል። በለስ ጥልያን፡ ብማዕድናት፡ 

ቪታሚናትን ጽሕጊን ሃብታም ፍሩታ እዩ። 
ብዘይካ’ዚ ካልሽየም፡ ፎስፎረስ፡ ማንጋነዝ፡ 
ሶድዮም፡ ፓታሽየምን ክሎሪንን ዝተባህሉ 
ባእታታት ኣለውዎ። በለስ ጥልያን ብዙሕ 
ረብሓታት’ዩ ዘለዎ። ብፍላይ ጥዕናዊ 
ምምዝባላት ኣብ ምፍዋስ። 
• በለስ ጥልያን ናይ ካሎሪ ዓቕሙ ትሑት 

ስለ ዝዀነ ክብደትና ክንቆጻጸር እንደሊ ሰባት 
ከነዘውትሮ ተመራጺ’ዩ። ብተወሳኺ፡ ልዑል 
ትሕዝቶ ጽሕጊ ስለ ዘለዎ፡ መግቢ ናይ 

ምሕቃቕ ጸገም ንዘሎና ሰባት ሓጋዚ’ዩ። 
• በለስ ጥልያን ብትሕዝቶ ቪታሚናት፡ 

ማዕድናትን ጸረ-ምራተ (ጸረ ኣዕነውቲ 
ዋህዮታት) መኣዛታት መግብን ሃብታም ስለ 

ዝኾነ ቅጽበታዊ  ጸዓት ክህበና ይኽእል’ዩ። 
ብፍላይ ድማ፡ ቈረንፎ (ዝነቐጸ) በለስ 
ጥልያን ዝያዳ ተመራጺ እዩ። ጸረምራተ 
መኣዛታት ክንረክብ እንተደሊና ግን 
ብሓድሹ (ከይነቐጸ) እንከሎ ክንጥቀመሉ 
ይሓይሽ። 
• ብተወሳኺ ካብ መንሽሮ፡ ሕማም 

ሽኮርን ካልኦት ረኽሲታትን ክከላኸለልና 
ተኽእሎ ኣለዎ። ብዘይካ’ዚ ትሕዝቶ 
ጽሕጊ በለስ ጥልያን ናይ ሰብነትና ዓቐን 
ኮሌስትሮል ናይ ምቍጽጻር ባህርይ ኣለዎ። 
• በለስ ጥልያን ብዝኣክል ዓቐን እንተ 

ተወሲዱ ክብደት ሰብነት ኣብ ምጉዳል 
ዓቢይ ተራ’ዩ ዝጻወት። ምስ ጸባ ሓዊስና 
እንተ ተመጊብናዮ ግን ክብደት ሰብነትና 
ኣብ ምውሳኽ ዝለዓለ ኣስተዋጽኦ ይገብር። 
ስለዚ ክብደት ክንውስኽ እንደሊ ምስ 
ጸባ ሓዊስና፡ በንጻሩ ክብደት ከነጉድል 
እንደሊ ድማ በይኑ ብብዝሒ ምምጋብ 
ከድልየና’ዩ። 
• ቀሓር ጐረሮ ኣብ ምፍዋስ ድማ፡ ፍቱን 

መድሃኒት’ዩ።
• ልዑል ትሕዝቶ ፓታሽየም ዝተባህለ 

ማዕድን ስለ ዘለዎ፡ ኣብ ሰብነትና ዝርከብ 
ዓቕን ሽኮር ንምቁጽጻር ሓጋዚ’ዩ። 
ፓታሽየም  ብተወሳኺ ጸቕጢ ደም 
የወግድ’ዩ። 
• ናይ ካልሽየም ትሕዝቶኡ ኣዕጽምትና 

ክጥንክር ይሕግዝ።

ሓድሽ ዓመትን ኣተሓሳስባን
ኣብ ህይወት ሓደ ካብቶም ብሓጐስ 

ክትነብርን ኣብ ዓወት ክትበጽሕን 

ዘኽእሉኻ፡ ቅኑዕ ኣተሓሳስባ ምዝውታር 
እዩ። ኣእምሮኻ ብቕኑዕ ሓሳባት 
ዝተመልአ እንተ ዀይኑ፡ ብቕኑዕ ሃዋህው 
ኢኻ እትኽበብ። ዓብላሊ ኣተሓሳስባና፡ 
ኣዝዩ እዩ ንባህርናን ኣመለኻኽታናን 
ዝጸልዎ። ካብ’ዚ ዝብገስ ተግባራትና፡ 
ህይወትናን ኣብ ከባቢና ዝርከቡ ሰባትን 
እውን፡ ብኣተሓሳስባና ክጽለዉ ንቡር 
እዩ። ከምዚ ስለ ዝኾነ ኸኣ፡ ኣብ ህይወትና 
ብዛዕባ እንታይ ከም እንሓስብ ዓቢ 
ጥንቃቐ ምግባር ኣገዳስነት ኣለዎ። እቲ 
ምንታይ፡ ኣብ ህይወትና ለውጢ ክንገብር 
እንተ ደኣ ዄንና፡ ኣብ ኣገባብ ኣተሓሳስባና 
ለውጢ ክንገብር ስለ ዝግብኣና። ብሓጺሩ 
ሓሳባትና ክንልውጥ ኣገዳሲ እዩ። ኣብዚ  
ክንፈልጦ ዘሎና ግን፡ ንሓደ ግዜ ጥራይ 
ስለ ዝሓሰብና ለውጢ ክንረክብ ንኽእል 
ኢና ማለት ኣይኰነን። ንሓደ ዓይነት 
ሓሳብ ብተደጋጋሚ እንተ ደኣ ሓሲብናዮ 
እዩ ቀስ ብቐስ ሓይሊ ዝረክብ። 

ግዜ ብዘየቋርጽ ናህሪ እዩ ዝሕንበብ። 
ድሮ’ኳ 2025 ቀሪቡ። ብዓቢኡ ህይወት 
ኣብ ሎሚ እያ ትምርሽ። ብዙሕ ዓመታት 
ዝገበርካዮም ወይ ዝፈጸምካዮም ነገራት 
ዝሓለፈ ምዃኑ’ዩ። ሎሚ እንታይ ትገብር 
ኣለኻ? ሎሚ ዝገበርካዮ ነገር ፍጻመ 
ነቲ ነዊሕ ዓመታት ዘሕለፍካዮ ነገራት 
ናይ ምቕያር ልዑል ተኽእሎ ኣለዎ። 
ዝተፈላለዩ መደባት ሓንጺጽና ተበግሶ ምስ 
እንወስድ ክንዕወተሎም ንኽእል ኢና። 
እዚ ግን፡ ንዕላማና ብዝግባእ ክንጽዕተሉን 
ግዜ ከንውፍየሉን ምስ ጀመርና እዩ 
ዝብጻሕ። ንኽንውንኖ ግን፡ ኣብ ሓደ 
ሓቂ ክንህልው ኣለና - ኣብ ሎሚ። ሎሚ 
ምስጢር ኩሎም ዓወታት እያ። ኣብ 
ሎሚ ክንነብር ምስ እንጅምር ንህይወት 
ከነስተማቕራ ንበቅዕ። እዛ ዘለናያ ዕለት 
ንዓመተ 2024 ካብ ዓውደ ኣዋርሕና 
ንኣልየላ ዘለና ግዜ’ያ። ጽባሕ ካልእ ዓመት 
ኣብ ዓውደ ኣዋርሕና ክትምዝገብ’ያ። 
ድሮ ንምጽምባላ ኣብ ምሽብሻብ ንርከብ። 
ሓድሽ ዓመት፡ ጽባሕን መጻእን ጥራይ 
ኣይኰነን። ስለዚ ብዛዕባ ጽባሕ ብዙሕ 
ኣይንጨነቕ። ኩሉ ኣድህቦና ኣብ ሎሚ 
ጥራይ ንግበር። ኣብ ህሉው ነገር እንተ 
ኣድሂብና፡ ባዕሉ መጻኢ ኣብ ትሕቲ 
ቁጽጽርና ክኣቱ’ዩ። ስለዚ ብምኽንያት 
ሓድሽ ዓመት ሓደ ካብቶም ኣገደስቲ 

ነገራት፡ ኣብ ሎሚ ምእማን እዩ ከድልየና። 
ጽባሕና ካብ ሎሚ ብገለ መዳያ ወይ 

ብኹለንተናኣ ክትሓይሽ ይግባእ። ትማል 
ዘይገበርናዮ ጽቡቕ ነገር ሎሚ ንጀምሮ፡ 
ሎሚ ተኸዊሉና ዘሎ ጽባሕ ክንርእዮ 
ንጽዓር።  “ኣነ ትማልዶ ይሓይሽ ሎሚ? 
ጽባሐይ ካብ ሎሚ ንኽትጽብቕከ 
እንታይ ክገብር ኣለኒ?” ምባል እዩ። ክንዮ 
ምባል ከኣ፡ ምትግባር። ሽዑ ጽባሓት 
ተደማሚሮም፡ ነዛ ሎሚ ዘላ ነብስና ፍጹም 
ከም እንጋግያ ክገብሩና እዮም።  ግና 
ኸኣ እቲ ዕለት እምበር ሓድሽ ዓመት 
ከም መገምገሚ ሕሉፍ ንጥፈታትናን 
መንጠሪ ናብ ሓድሽ ተግባራትናን 
ወይ መቐጸሊ ቅኑዕ ጕዕዞታትናን 
ደኣ’ምበር፡ ብሽም በዓል ከም መዘናግዒ 
እዋን ጥራይ ንርእዮ እንተ ዄንና 
ትርጒም ኣልቦ’ዩ። እስከ ቅድም ነንነብስና 
ንገምግም። እቶም ዓሚ ሓንጺጽናዮም 
ዝነበርና መደባት ከመይ ኣተግቢርናዮም? 
ብግቡእ ዓቕምና ንገምግም። ሃጓፋትና 
ብምምዕርራይ ንሓድሽ ዓመት ብሓድሽ 
መንፈስ ንበገስ’ሞ፡ እቲ ዓወት ኣብ ቀረባ 
እዩ። ርሑስ ሓድሽ ዓመት!

ጆርጅ በርናርድ ሾው
ጆርጅ በርናርድ ሾው ብ26 ሓምለ1856 

ኣብ ዳብሊን - ኣየርላንድ ተወሊዱ። 
ህይወትን ስራሕን ጆርጅ በርናርድ ሾው 
ብዙሕ ገጻት ዝሓዘ እዩ። ኣብኡ ሰራሕተኛ 

መንግስቲ ኰይኑ እዩ ዝሰርሕ ዝነበረ። 

ሾው ነቲ ዝወሃብ ዝነበረ ስልጠናታት 
ትምህርቲ ስለ ዘይፈተዎ፡ ብስሩዕ ክመሃር 
ኣይከኣለን። ኣብ መንጎ 1865 - 1871 
ኣብ ሰለስተ ዝተፈላለያ ኣብያተ ትምህርቲ 
ተማህረ። ኣብ ግዜ ንእስነቱ ኣብ ክፍልታት 
ሃገራዊ ቤተ-መዘክር ኣየርላንድ ኮለል 
እናበለ ነቲ እኽብካብ ክድህስስ ብዙሕ 
ሰዓታት ኣሕለፈ። በቲ ዝረኸቦ ትምህርቲ 
ኣብ ቅዲ ስነ-ጥበባውን ታሪኽ ስነ-ጥበብን 
ኣብቲ ድሒሩ ዝሰርሖ ስራሕ ሓጊዝዎ 

እዩ። ጽልዋ ናይ’ዚ ኣብ ስነ-ጥበብ ብዘለዎ 
ተገዳስነትን ተዋስኦታቱ’ውን ክርአ 
ይከኣል። 
ንዝተወሰነ ግዜ ኣብ ቤት ጽሕፈት 

ድሕሪ ምስራሕ፡ ኣብ 1876 
ናብ ለንደን ኣምረሐ። ስራሕ 
ህየሳ ሙዚቃን ትያትርን ድማ፡ 
ናተይ ኢሉ ተታሓሓዞ። ኣብ 
ዝተፈላለዩ ዓውዲታት ከም 
ጋዜጠኛ፡ ሃያሲ ስነ-ጥበብ፡ ከም 
ነቓፊ ሙዚቃ ኰይኑ ነጢፉ 
እዩ። ናይ ስነ-ጽሑፍ ሞያኡ 
ብልብ-ወለድ’ዩ ጀሚሩዎ። ኣብ 
ልዕሊ ናይ መድረኽ ድራማታት 
እንግሊዝ ዘይዕግቡነት ስለ ዝነበሮ፡ 
ተዋስኦታት ክጽሕፍ ወሰነ። ገለ 
ካብቶም ኣገደስቲ ተዋስኦታት 
ሾው፡ ‘ቄሳርን ክሊዮፓትራን’ 
1901፡ ‘ሜጀር ባርባራ’፡ 1905 
ካልኦትን። እታ ኣቓልቦ ተዓዘብቲ 
ዝሰሓበት “ዲስካሽን” ዘርእስታ 
ብዋዛ ዝመልኣ ስነ-ሞጎት ዝሓዘት 
ነበረት። እታ ብሾው ከም ትራጀዲ 
ዝተመደበት ‘ዘ ዶክቶርስ ዲለማ’ 
ብመልክዕ ዋዛ፡ ናብ ሞያ ሕክምና 

ዝቐንዐት ኮሜዲ እያ። 
‘ካንዲዳ ድማ፡ ማሕበራዊ ኣተሓሳስባታት 

ኣብ ጾታዊ ዝምድናታት ትገልጽ። ገለ 
ካብ’ቲ ዝዓበየ ጽባቐ ኮሜዲታት ሾው ኣብ 
መድረኽ፡ ዘለዎም ፍሉይ ውህደት እዩ። 
ብርክት ዝበለ ስራሕ ድማ፡ ሰሪሑ እዩ።። 
ንሱ ክልቲኡ ሽልማት ኖቤልን ኦስካርን 
ተዓዊቱሉ እዩ። ኣብ 1925 ተዓዋቲ 
ሽልማት ኖቤል ስነ-ጽሑፍ። ኣብ 1939 
ንብሉጽ ጽሑፍ፡ ‘ስክሪንፕለይ’ ዝብል 
ሽልማት ኦስካር ተዓዊቱ። ብዝጸሓፎም 

ተዋስኦታት፡ ኣብ ቋንቋ እንግሊዝ ዝዓበየ 
ዝና ረኺቡ እዩ።

ብዛዕባ ‘ፈጠራዊ ፍልቀት’ ዝገልጽ 
ሓሙሽተ ተኸታተልቲ ተዋስኦታት 
ደሪሱ። ብስርሑ ድማ፡ ሓደ ካብቶም 
ፍሉጣት ስነ-ጥበበኛታት ኰይኑ እዩ 
ህይወቱ የሕሊፍዎ። ኣብ ዓለም 
እናተዘዋወረ፣ ብቐጻሊ ኣብ ከባብያውን 
ኣህጉራውን ፖለቲካ ተጸሚዱ 
የሕሊፍዎ። ብዝግበረሉ ዝነበረ ዕድመ 
ድማ፡ ናብ ሕብረት ሶቭየት ኣመሪካ 
ምብጻሕ ኣካይዱ። ንሱ ‘ኣክቲቪስት’፡ 
ምሁር፡ ጽሓፊ ተዋስኦ፡ ደራስን ነቓፍን 
እዩ ነይሩ። 
ኣብ ኣጸሓሕፋ እንግሊዝኛ 

ዘይምስምማዕ ንሾው ቀጻሊ ስክፍታ 
ይፈጥረሉ ነይሩ። ንሱ ፊደላት ኣንጻር 
ምጽሓፍን ምንባብን ዕንቅፋት ምዃኑን፡ 
ስለ’ዚ ድማ ንማሕበራዊ ምንቅስቓስ 
ዕንቅፋት ምዃኑን ይኣምን ነበረ። ኣብ 
ውሳነኡ ክልተ ‘ኣልፋቤት ትራስት’ 
ብምቛም ምሉእ ብምሉእ ሓድሽ 
40 ፊደላት ዘለዎ ድምጻዊ ፊደላት 
ንምፍጣር ሓድሽ ሓሳብ ኣንቀደ። እቲ 
ሓሳብ ኣብ ተግባር ኣይወዓለን። ቅድሚ 
ከም ፍሉጥ ነቓፊ ሙዚቃን ስነ-ጽሑፍን 
ምምስራቱ፡ ሓሙሽተ ካብ ልብ-ወለዳቱ 
ተነጺጎም ነይሮም። 
 ንሱ ልዕሊ 60 ተዋስኦታት 

ጽሒፉ። ‘ፒግማልዮን’ 1912 ሓንቲ 
ካንተን ካብ ተዘከርቲ ተዋስኦ እያ። 
ብዘጋጠሞ ሕማም፡ ካብ ህየሳ ትያትር 
ተሰናበተ።
 ሾው ብሰሪ ዘጋጠሞ 

መውደቕቲ ብ2 ሕዳር 1950 ኣብ 
መበል 94 ዓመት ዕድሚኡ ዓረፈ። 
ንፊደላት እንግሊዝኛ ንምሕዳስ ዝዓለመ 
ፕሮጀክት ከይፈጸሞ ተሰናበተ።

ሎሚኣብ ERI-TV 
ሰዓት መደብ

12፡00  ሃገራዊ መዝሙር
12፡02  ፍኖተ ሂወት
12፡30  ዜና (ትግርኛ)
12፡50  ዜና ስፖርት
12፡55  ማህደር
13፡30  ዜና (ዓረብ)
13፡45  ሄሎ ደባይዋ  ቀጥታ
14፡05  ዕላል ተመክሮ ማሳዋ
15፡50  ሞዛይክ 1ይ ክፋል
17፡00  ዜና (ትግርኛ)
17፡18  ድራማ 
17፡30  ዜና (ዓረብ)
17፡40  ሞዛይክ 2ይ ክፋል
19፡25  እትመትሲት--ኮም
20፡00  ዜና (ትግረ)
20፡15  ገለብ ድሓን
21፡00  ዜና ትግርኛ
21፡25  ፊልም ዘሩባቤል
22፡00  ዜና (ዓረብ)
22፡10  ድሃይ ሕትመት
22፡30  ዜና (እንግሊዝ)
22፡40  እንዳ ዝማም

ካብ ኣገረምቲ ዓይነታት ሰላምታ

ኣንክሮኣንክሮኣንክሮኣንክሮ
ማርታ ክብሮም

• ደቀባት ኒውዝላንድ፡ ሆንጊ ዝበሃል 
ዓይነት ሰላምታ ኣለዎም። ክልተ ሰባት ኣብ 
ዝራኸብሉ ንሓድሕዶም ኣፍንጭኦም 
ኣልጊቦም ብምትንኻፍ እዮም ሰላምታ 
ዝለዋወጡ። እዚ ‘ሃ’ ወይ ‘ትንፋስ 
ህይወት’ ዝበሃል ዓይነት ሰላምታ ካብ 
ኣምላኾም ከም ዝመጸ እዮም ዝኣምኑ።  
• ዓይነት ሰላምታ ቲበታውያን ፍልይ 

ዝበለን ኣደንጻውን እዩ። እዞም ህዝቢ 
ብመልሓሶም እዮም ሰላም ዝበሃሃሉ። 
እዚ ልምዲ ኣብ 9ይ  ዘመን፡ ንጉስ ላንግ 
ዳር ኣብ ዝነበረሉ ግዜ ከም ዝጀመረ እዩ 
ዝግለጽ። ንሱ መልሓሱ ጸላም ብምንባራ 
ህዝቡ ከም ሰይጣናዊ መንፈስ ዘለዎ 
ሰብ ይሓስብዎ ብምንባሮም ኣዝዮም 
ይፈርሕዎ ነበሩ። ስለዚ ኣብ ጕዕዞኦም 
ዝዀነ ሰብ ኣብ ዘጋጥሞም ሰይጣናዊ 

መንፈስ ከም ዘይብሎም ንምርኣይ 
መልሓሶም ኣውጺኦም ከርእዩ ይግደዱ 
ነበሩ። ምስ ግዜ ድማ፡ እዚ ኣገባብ ናብ 
ሰላምታ ክምዕብል ከኣለ።   

• ባህላዊ ሰላምታ ቱቫሉ፡ ምዕጉርትኻ 
ምስቲ ሰላም ክትብሎ ዝደለኻ ሰብ 
ብምልጋብ ኣዕሚቝካ ብምስትንፋስ ኣየር 
ካብ ውሽጢ ንግዳም ተውጽእ።  

• ኣብ ፊሊፒንስ መንእሰያት ብዕድመ 
ካብኦም ንዝዓብዩ ሰባት ሰላም ኣብ 
ዝብልሉ ግዜ የማናይ ኢድ ናይቲ ዓቢ 
ሰብ ብምሓዝ ርእሶም የድንኑ።
• ኣብ ደሴት ግሪንላንድ ዝቕመጡ ህዝቢ 

ኢስኪሞ ‘ኩኒክ’ ዝበሃል ዓይነት ሰላምታ 
የዘውትሩ። እዚ ኣፍንጫን ላዕለዋይን 
ከንፈርን ሓድሕድካ ብምግጫው ዝግበር 
ሰላምታ እዩ። እንተዀነ ኩኒክ ምስ 
መቕርብካ ዝዀኑ ሰባት ጥራይ እምበር፡ 
ምስ ዝዀነ ሰብ ዝግበር ኣይኰነን። 
• ኣብ ጃፓን ርእስኻ ምድናን ብዙሕ 

ትርጕም እዩ ዘለዎ፡ ሓደ ካብኡ ሰላምታ 
እዩ። ግና እንታይ ዓይነት ምድናን 
ትጥቀም ምፍላጥ ኣገዳሲ እዩ። ናይ ንግዲ 

ምድናን (ኬሪ)፡ ይቕረታ ንምሕታት 
ትገብሮ ምድናን ከምኡ’ውን፡ ምስጋናኻ 
ንምቕራብ (ሳኬሪ) ትገብሮ ምድናን 
ኣለዉ። ሃገራዊ ማሕበር ቱሪዝም 
ጃፓን ንኣገባባትን ዓይነታትን ምድናን 
መምርሒታት ክህበካ ይኽእል እዩ። 
• ዓይነት ሰላምታ ዩክሬናውያን ምስ 

ዓይነት ሰላምታ ናይ ሃገርና ብፍላይ 
ድማ ናይ ብሄረ ትግርኛ ዝመሳሰል 
እዩ። ምዕጕርትኻ ብምልጋብ ዝግበር 
ሰላምታ ኰይኑ፡ ሰለስተ ግዜ ጥራይ ድማ 
ትሰዓዓም።
• ኣብ ኬንያ ዝነብሩ ቀቢላ ማሳይ 

ንናይ ክብሪ ጋሻኦም ብጕጅለ ኮይኖም 
ሰላም ኣብ ዝብልሉ ግዜ ብኽቢ ድሕሪ 
ምቛሞም ንላዕሊ ብምንጣር እዮም 
ሰላምታኦም ዘቕርቡ።

ቀቢላ ዶጎን
ቀቢላ ዶጎን ካብ ቅድሚ ብዙሕ ዘመናት 

ኣትሒዞም ኣብ ኣጻድፍ ባንድያጋራ 
እዮም ዝነብሩ ነይሮም። እዞም ህዝቢ 
እቶም እንኮ ክሳብ ሕጂ ኣብ ምዕራብ 
ኣፍሪቃ ዘለዉ፡ ባህላዊ ኲናት ዘካይዱ 
ደቀ-ባት እዮም። 
ኣብ 14 ዘመን ቅድሚ ምምጻእ ዶጎን 

ናብዚ ኣጻድፍ፡ ተለም ዝበሃሉ ቀቢላ 
ይነብሩ ከም ዝነበሩ ይፍለጥ። ተለም 
ብዶጎን ድዮም ተቐቲሎም ወይ ብኻልእ 
ምኽንያት እዮም ካብቲ ከባቢ ርሒቖም 
ዝፍለጥ ነገር የለን። ህዝቢ ዶጎን፡ እዞም 
ቀቢላ ክነፍሩ ይኽእሉ ከም ዝነበሩ 
እዮም ዝገልጹ። ዝኾነ ኮይኑ፡ ተለም 
ኣብቲ ንኽትርእዮ ዘሰንብድ ኣጻድፍ 
ገዝኦም ሰሪሖም ከም ድላዮም ክወርዱን 
ክድይቡን ክትርእዮም ከለኻ ኣደናቒ 
ክእለት ከም ዝነበሮም ክትርዳእ ትኽእል። 
ቀቢላ ዶጎን ካብዞም ሎሚ ኣብ ሃገረ 

ማሊ ዝነብሩ ዘለዉ ሞሲን ዮንጋይን 

ዝተባህሉ ቀቢላታት ግፍዒን ጭቆናን 
ይወርዶም ብምንባሩ ካብኦም ንኽሃድሙ 
ናብዚ ቦታ ከም ዝመጽኡ ይግለጽ። እዞም 
ክልተ ቀቢላታት ንድኽም ዝበሉ ህዝቢ 
የሰራጥዩ ነበሩ። ስለዚ ቀቢላ ዶጎን 
ካብዞም ጨቆንቶም ክሕብእሉ ዝኽእሉ 
ቦታ ድሕሪ ምድላይ ኣብዚ ኣጻድፍ 
ዝበዝሖን ሓደገኛን ጎቦ ክነብሩ ጀሚሮም። 
ቀቢላ ዶጎን ናብ ዓይኒ ማይ ዝመርሖም 

ሓርገጽ ከም ዘሎ ይገልጹ። ከም መግለጺ 
ምስጋናኦም ድማ፡ ነዞም ሓራግጽ 
ይቕልብዎም እዮም። 
ሽጉርቲ፡ ፉልን ኣሕምልትን ቀንዲ ቀለብ 

ናይ ህዝቢ ዶጎን እዩ። ቀንዲ ምንጪ 
መግቦም ኣብ ሕርሻ ዝተመርኮሰ ብምዃኑ 
ማይ ኣብ ዘይሃርመሉ ግዜ ደርቂ ስለ 
ዘጥቅዖም ዝበልዕዎ ንኽደልዩ ካብ ቦታኦም 
ክንቀሳቐሱ ይግደዱ። ኣብዚ ቀረባ ግዜ 
ግና፡ ጤለ በጊዕ ከፍርዩ ብምጅማሮም 
ኵነታት ናብራኦም ካብ ግዜ ናብ ግዜ 

እናተመሓየሸ ይኸይድ ኣሎ። ኣብዚ 
ቀቢላ ዝበዝሕ ንጥፈታት ብደቂ ኣንስትዮ 
እዩ ዝካየድ፡ ንጥፈታት ሕርሻ ባዕለን እየን 
ዘካይድኦ። ዝበዝሕ ግዜ ደቂ ተባዕትዮ 
ኮፍ ኢሎም እዮም ዝውዕሉ። 
ኣብዚ ቦታ ብሰንኪ ዘይምቹእ ኣቀማምጣ 

ጽርግያ፡ ኤለክትሪክሲቲ፡ ኣገልግሎት 
ማይን መስመር ቴለፎንን የለን። 
ፈስቲቫል ዩጉይ ኣብ ነፍሲ ወከፍ 60 

ዓመት ዝጽምበል ፈስቲቫል እዩ። ዝሓለፈ 
እዚ ጽምብል ኣብ 1967 እዩ ተባዒሉ፡ 
ዝቕጽል ድማ ኣብ 2027 እዩ ክካየድ። 
እቲ ካልእ ዳንዪ ዝበሃል ፈስቲቫል ኰይኑ 
ኣብ መበል 11 መዓልቲ ናይ ዝወሰኑዋ 
ወርሒ ዝካየድ እዩ። ደቂ ኣንስትዮ እዚ 
ቀቢላ ድማ፡ ካብ ድሮ ምሸት ኣትሒዘን 
ብሓባር ብምዃን ክደርፋን ክስዕስዓን 
የምስያ። 
ሰብ ድሕሪ ሙማቱ ኣብ ግዜ ቀብሪ 

ጽምብል ይካየድ እዩ። ዕላማ ናይዚ 
ጽምብል ንመንፈስ እቲ ዝሞተ ሰብ 
ካብቲ ዓዲ ብምርሓቕ ናብቲ ድሕሪ ሞት 
ዝቕጽል ህይወት ንምስጋር ዝብል እዩ። 
ካልኣይ ገጽ ናይዚ ቀብሪ ድሕሪ ዓመት 
እዩ ዝካየድ። ድሕሪ’ዚ ስም ናይ ዝሞተ 
ሰብ ምጥቃስ ኣይፍቀድን እዩ። 
ደቂ ተባዕትዮ ምስ ጎበዙ እዮም 

ዝኽንሸቡ፡ ድሕሪ ምኽንሻቦም ንሰሙናት 
ኣብ ሳቫን ይቕንዩ። ድሕሪ’ዚ ኩሉ ባህሊ 
ናይ ሕብረተሰቦም ምስ ተማህሩ ከም 
እኹላት ይውሰዱ። ድሕሪ’ዚ ተመርዕዮም 
ናቶም ስድራ ክምስርቱ ይኽእሉ። 
ደቂ ተባዕትዮ ኣብ ደረጃ ዕብየት 

ምስ በጽሑ ምስጢራዊ ቋንቋ ጽምብል 
ይምሃሩ። እዚ ቋንቋ ብዓበይቲ ጥራይ 
እዩ ዝፍለጥ። ከምኡ’ውን ነታ ዓዲ 
ዘመሓድሩዋ ንሳቶም እዮም።

ኣጋጣሚዶ ትብልዎ?
ኣብ 1940 ክልተ ኣሓት ማናቱ ውልድ ምስ በሉ ናብ እንዳ ዘኽታማት ተረከቡ። 

ክልተ ዝተፈላለዩ ስድራ ድማ፡ ከም ውላዶም ከዕብዩዎም ወሰድዎም። እዞም ዝተፈላለዩ 
ስድራ ዘይፋለጡ ክነሶም ነዞም ማናቱ ግና ጄምስ ዝብል ስም ሃብዎም። 
እዞም ማናቱ ድሕሪ 40 ዓመታት ምስ ተራኸቡ፡ ኣብ ክልቲኦም ዝነበረ ምምስሳል 

ካብ ንዕኦም ሓሊፉ ንኹሉ ፈላጢኦም እዩ ኣገሪሙ። ክልቲኦም ሊንዳ ዝተባህላ ኣዋልድ 
ተመርዕዮም፡ ሓዳር ስለ ዘይቀደዎም ግና ነዊሕ ከይጸንሑ ተፋቲሖም። ክልቲኦም 
ካብ ቀዳሞት ኣንስቶም ኣላን ኢሎም ዝሰመይዎም ኣወዳት ወሊዶም። ንኻልኣይ ግዜ 
ምስ ቤቲ ዝተባህላ ተመርዕዮም። እዚ ካልኣይ ሓዳር’ውን ኣይቀንዖምን።
ክልተ ጄምሳት፡ ቶይ ኢሎም ዘጠመቕዎም ኣኽላባት ነይሮሞም። ‘ሌሪ’ ንዝተባህሉ 

ህጻናት ድማ፡ ንኸዕብይዎም ካብ እንዳ ዘኽታማት ኣውጺኦሞም። 
ምምስሳል እዞም ማናቱ ኣብዚ ኣየብቅዐን፡ ዘትክኽዎ ዓይነት ሽጋራ ተመሳሳሊ እዩ 

ነይሩ፡ ከምኡ’ውን ብሕማም ርእሲ ይሳቐዩ ነበሩ።

ክገርመኩም!

ዘይንሰምዖ የብልናን
ሓደ ኢጣልያዊ ገያሻይ እቲ ክምገበሉ 

ዝኣተወ ቤት-መግቢ ዘይተጸበዮ ተወሳኺ 
ክፍሊት ምስ ኣምጽኣሉ፡ ናብ ማሕበራዊ 
ሜድያ ብምእታዉ’ዩ ሕርቃኑ ከውጽእ 
መሪጹ።

ጋዜጣ ኒው-ዮርክ ፖስት ኣብ 
ዘውጽኣቶ ዜና፡ እዚ ናብ ከተማ ሚላኖ 
ብዑደት ዝኸደ ኢጣልያዊ፡ ብኣሕምልቲ 
ዝተዳለወ ፓኒኖን ቅልዋ ድንሽን’ዩ 
ኣዚዙ። ተመጊቡ ሕሳብ ክኸፍል ምስ 

ደለየ ግና፡ ኣብ’ቲ ዝተዋህቦ ናይ ሕሳብ 
ቅብሊት ብላዕሊ ክልተ ዩሮ ጸኒሑዎ። 
ናይ ምንታይ እንተበለ ከኣ፡ “ እቲ ፓኒኖ 
ናብ ክልተ ስለ ዝመቐልናልካ’ዩ” ዝብል 
ኣገራሚ መልሲ ተዋህቦ።

እቲ ኣብ ውሽጢ 
ሃገሩ ዑደት 
ዝፍጽም ዝነበረ 
በጻሓይ በዚ 
ስለ ዘይዓገበ፡ “ 
ንምብላዓ ክጥዕመኒ 
ናብ ክልተ 
ክ ት መ ቕ ሉ ዋ 
ንቡር’ዩ። ካብኡ 
ሕ ሊ ፉ ’ ው ን ፡ 
ኣነ ናብ ክልተ 
ም ቐ ሉ ለ ይ 
ኣይበልኩኹምን” 
ኢሉ’ኳ ክማጎት 
እ ን ተ ፈ ተ ነ ፡ 
ሰማዒት እዝኒ ስለ 
ዘይረኸበ ክኸፍል 
ተገዲዱ።
እታ ጋዜጣ 

ንወናኒት’ቲ ቤት-
መግቢ ድሕሪ 
ምውካሳ፡ እታ 
ወናኒት፡ “ ነታ 
ፓኒኖ ኣብ ክልተ 

ድሕሪ ምምቃልና ተወሳኺ ብያቲ 
ክንጥቀም ተገዲድና። ነቲ ተወሳኺ 
ቢያቲ ንምሕጻብን፡ ነታ ፓኒኖ ኣብ 
ክልተ ንምቚራጽን ዝወሰድናዮ ግዜ 
ኣብ ግምት ብምእታዉን ኢና ከኣ 
ነዚ ተወሳኺ ክፍሊት ሰሊዕናዮ” 
ክትብል ዘደንጹ መልሲ’ያ ሂባ። እቲ 
ዘገርም ኣብ’ቲ ቤት-መግቢ፡ ዋጋ ጎማ 
ማይ 1.50 ዩሮ፡ ዋጋ ቡን እስፒሪሶ 
1.20 ዩሮ ክኸውን እንከሎ፡ ነታ ፓኒኖ 
ቆሪጾም ክህቡኻ ግና ብላዕሊ 2 ዩሮ 
ምኽፋሎም’ዩ።
ነዚ ኣገራሚ ዜና ዝተኸታተሉ ተዓዘብቲ 

ብተግባራት’ታ ዋና ዝተሰማዖም ቍጠዐ 
ብምግላጽ፡ ሓደ ካብኦም፡ “ እሞ ናብ’ቲ 
ቤት-መግቢ ድሕሪ ምኻድና መሕጸቢ 
ናይ’ቲ ዝሰተኹምሉ ብኬሪ ኢላ 
ከይተኽፍለና፡ ካብ ገዛና ብኬሪ መስተዪ 
ሒዝና ክንኣቱ” ክብል ጽሒፉ ኣሎ።

ቫዮለት ጀሶፕ ሓንቲ ካብ ዕድለኛታት ሰባት እያ። ኣብ 1911 ‘ኦሎምፒክ’ ኣብ 

ዝተባህለት መርከብ ከም ኣሳሳዪት ኮይና ትሰርሕ ነበረት። እዛ መርከብ ኣብ ጕዕዞ 

ከላ ምስ ሃውከ ዝተባህለት መርከብ ተጋጨወት። እታ መርከብ ወላ’ኳ ኣይትጥሓል 

ብኸቢድ ግና ተሃስየት። ጀሶፕ ድማ፡ ሓንቲ ካብቶም ብህይወት ዝደሓነት ክትከውን 

በቕዐት። 

ድሕሪ’ዚ ኣብ ግዝፍቲ መርከብ ብሪታኒክ ከም ነርስ ኮይና ክትሰርሕ ጀመረት። እዛ 

መርከብ ኣብ ግዜ ቀዳማይ ኲናት ዓለም ከም ሆስፒታል ኮይና ተገልግል ነበረት። 

እዛ መርከብ ስርሓ ምስ ጀመረት ኣብ ሓጺር ግዜ ብትሕቲ ባሕሪ ብዝተተኮሰላ 

ተተኳሲ ጠሓለት። እታ ሓምቢሳ ዘይትኽእል ነርስ ድሕሪ ብዙሕ ጻዕሪ ናይ ድሕነት 

ጃኬት ብምርካብ ህይወታ ከተድሕን ከኣለት። ድሕሪ’ዚ 84 ዓመት ክሳብ ትገብር 

ብህይወት ክትጸንሕ ክኢላ እያ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

መበል 34 ዓመት ቁ.101 27 ታሕሳስ 2024 - ገጽ 6

ብስራት ንተማሃሮ ማእከላይ፡ ካልኣይን ላዕለዋይን 
ደረጃታት

  
ስነ-ቁጽሪ ብዝቐለለ መገዲ ንኽንመልኽን ኣብ ክፍሊ ይኹን ኣብ ሃገራዊ መርመራታት 
ክንዕወት ዝሕግዛ መጻሕፍቲ። 

ትሕዝቶ መጻሕፍቲ፦ 

Algebra 
&  

Geometry

Golden
Integrated

 ኩሉ ዓይነት መግለጺ ናይ 
ኣልጀብራን ጆሜትርን ዘጠቓለላ
 ልዕሊ 700 ኣብነታት ምስ 
ኣሰራርሕኡ
 ልዕሊ 1700 ሕቶታት ናይ 
ሃገራዊ መርመራ ዝመሳሰሉ ሕቶታት 
ምስ መልስታቶም    

ቴሌፎን፡- 07114840

1ይ ቤት-ፍርዲ ዞባ 
ማእከል ኣስመራ 

ኣቶ ተስፋዝጊ ገብረመስቀል 
ገብረኣኢየሱስ፡ ሓፍተይ ነፍ/ር ህድኣት 
ገብረመስቀል ገብረኣኢየሱስ ስለዝዓረፈት፡ 
ሓዳር ይኹን ውላድ’ውን ስይብላ፡ 
ኣነ ወራሲኣ ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን9/01/25 
ኣብ ቤ/ፍ 9ይ መጋባእያ ቁ/32 
ይቕረብ።

ተኸሰስቲ ወ/ሮ ርግኣት ሃብቶም ሰለሙን፡ 
ኤደን ግርማይ ሃብቶም፡ ብከሳሲ ወረ/ነፍ 
ሃብቶም ስለሙን ወልዱ፡ ወረ/ነፍ ኣበባ 
ፍረሚካኤል በይን ኣቶ ሰመረ ሃብቶም 
ሰለሙን ንምቅሊት ውርሲ ዝምልከት 
ክሲ ኣብ ልዕሌኹም ተመስሪቱ ስለዘሎ፡ 
ብኣካል ወይ ብመንገዲ ሕጋዊ ወኪል 
ን4/2/25 ኣብ ቤ/ፍ 5ይ መጋባእያ ቁ39 
ቅረቡ። እንተዘይቀሪብኩም፡ ጉዳይኩም 
ኣብ ዘየልኹምሉ ክርአ ምዃኑ ነፍልጥ።

ኣብ መንጎ ይግባይ በሃሊ ኣቶ ሰለሙን 
ገዛኢን መልሲ ወሃብቲ ወረ/ነፍ/ ብርሃን 
ገዛኢ ገብረሚካኤል 1. ብዓልቲ ቤቱ 
ወ/ሮ ኣልልታ ተስፋይ ክፍለ፡ 2. ኣቶ ኖህ 
ብርሃን ገዛኢ 3. ኣቶ ሴም ብርሃን ገዛኣኢን 
4. ኣቶ ፒትሮስ ብርሃነ ገዛኢን ዘሎ ጉዳይ፡ 
መልሲ ወሃብቲ ንጹር ኣድራሻኹም ስለ 
ዘይተፈልጠ፡ ብመንገዲ ጋዜጣ ሓዳስ 
ኤርትራ ተጸዊዕኩም ን7/01/25 ኣብ 
ቤ/ፍ  6ይ መጋባእያ ቁ.41 ቅረቡ። 
እንተዘይቀሪብኩም፡ ጉዳይኩም ኣብ 
ዘየልኹምሉ ክርአ ምዃኑ ነፍልጥ። 

ት/ዕድመ ብወለዱ ኣማኑኤል 
ሃብተሚካኤል ሓጎስ ምባል ተሪፉ፡ 
ኣማን ሃብተሚካኤል ሓጎስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን9/01/25 ኣብ ቤ/ፍ 9ይ 
መጋባእያ ቁ/32 ይቕረብ።

1ይ ቤት-ፍርዲ ዕዳጋ እኽሊ

ተለንተ ልኡል ካሕሳይ ገብረእግዚኣብሄር፡ 
ኣደይ ሂወት ተሰማ ስለዝዓረፈት፡ ኣነ 
ምስ 7 ኣሕዋተይ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን27/12/24 ኣብ ቤ/ፍ 7ይ መጋባእያ 
ይቕረብ።

ወ/ሮ ሉላ ኣፈወርቂ፡ ብዓል ቤተይ 
ተስፋአለም የማነ ገብረአብ ምባል ተሪፉ፡ 

ተስፋአለም ገብረአብ ተኽለ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን9/1/24 ኣብ ቤ/ፍ ይቕረብ።

ኣብ መንጎ ብፍ/በ/ዕዳን ብፍ/በ/መሰልን 
ዘሎ ናይ ፈጽሚ ክርክር፡ ብፍ/በ/ዕዳ ንጹር 
ኣድራሽኡ ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕካ ን31/12/24 5ይ 
መጋባእያ ኣብ ቤ/ፍ ቅረብ። 
ወ/ሮ ኢትነሽ ተኣምራት ተረፈ፡ ዓባየይ 
ካሕሳ ግደይ ንጉሰ ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን16/1/25 ኣብ ቤ/ፍ 
5ይ መጋባእያ ይቕረብ።
ለተብርሃን መንግስትኣብ ትኩእ፡ 
ብዓል ቤተይ ግርማይ ስእለ ትኩእ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 2 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን16/1/25 ኣብ ቤ/ፍ 
5ይ  መጋባእያ ይቕረብ።

ወ/ሮ መኣዛ ሃ/ማርያም ብርሃነ፡ 
ብዓል ቤተይ ሃብቶም ወልዳይ ሓጎስ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን14/1/25 ኣብ ቤ/ፍ 
7ይ መጋባእያ ይቕረብ።

ሳምራዊት ሃይለ ተወልደብርሃን፡ ዓባይና 
መንጠግበሽ ደስታ ዝኣምን ስለዝዓረፈት፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን9/1/25 ኣብ ቤ/ፍ 7ይ 
መጋባእያ ይቕረብ።

ኣቶ ዘካርያስ ወልደትንሳኤ፡ ብዓል ቤተይ 
ዘውዲ ጎይትኦም ሃብቱ ስለዝዓረፈት፡ ኣነ 
ምስ 4 ደቅና ድማ ወረስቲ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን14/1/25 ኣብ ቤ/ፍ 7ይ መጋባእያ 
ይቕረብ።

ወ/ት ሊሊ እዮብ ተወልደ ምባል ተሪፉ፡ 
ሊሊ እዮብ ተወልደብርሃን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን9/1/25 ኣብ ቤ/ፍ 7ይ 
መጋባእያ ይቕረብ።

ወ/ሮ ስላስ ገ/ኣብ ኣርኣያ፡ ብዓል ቤተይ 
ዓንዶም ገብረኣብ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን9/1/25 

ኣብ ቤ/ፍ 7ይ መጋባእያ ይቕረብ።

ያፌት ሙሉጌታ ዑቕቡ ተድላ ምባል 
ተሪፉ፡ ያፌት ሙሉጌታ ዳዊት መንገሻ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን16/1/25 ኣብ ቤ/ፍ 5ይ 
መጋባእያ ይቕረብ።

ሱማርኤል ተስፋዝጊ ነጋሲ ምባል 
ተሪፉ፡ ሩፋኤል ተስፋዝጊ ነጋሲ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን16/1/25 ኣብ ቤ/ፍ 5ይ መጋባእያ 
ይቕረብ።

ዮሳን ዮናስ ብርሃነ፡ ኣደይ ሰናይት ገረየሱስ 
ደበሳይ ስለዝዓረፈት፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን10/1/25 ኣብ ቤ/ፍ 
8ይ መጋባእያ ይቕረብ።

ለተብርሃን ክፍለየሱስ ተኽለ፡ ብዓል ቤተይ 
ጎይትኦም ዘርአ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን14/1/25 
ኣብ ቤ/ፍ 7ይ መጋባእያ ይቕረብ።

ህያብ ኢሳቅ መሓሪ ምባል ተሪፉ፡ ህያብ 
ይስሃቅ መሓሪ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን14/1/25 
ኣብ ቤ/ፍ 7ይ መጋባእያ ይቕረብ።

መሰረት ሃብተ እስቲፋኖስ፡ ሰሚራ ሳልሕ 
መሓመድ ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን14/1/25 ኣብ ቤ/ፍ 
7ይ መጋባእያ ይቕረብ።

ወ/ሮ ሙሉ ምሕረትኣብ ሃብተጼን፡ ብዓል 
ቤተይ ክፍለ ሃብቱ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 2 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን14/1/25 
ኣብ ቤ/ፍ 7ይ መጋባእያ ይቕረብ። 

ኣቶ ኣረፋይነ ኪዳነ ገብረሃዋርያት፡ ኣቦና 
ኪዳነ ገብረሃዋርያትን ገብረሂወት ኣዴና 
ሳሙኤል ገብረእድርያስ ተወልደን 
ስለዝዓረፉ፡ ኣነ ምስ 4 ኣሕዋተይ 
ብኣቦን ኣደን 2 ብኣቦ ወረስቲ ምዃንና 
ይረጋገጸልና ስለዝዝበለ፣ ዝቃወም እንተሎ፡ 
ን14/1/25 ኣብ ቤ/ፍ 7ይ መጋባእያ 
ይቕረብ።

መርሃዊ ወልደጋብር ገብረዮውሃንስ፡ ኣቦይ 
ወልደጋብር ገብረዮውሃንስ መንኣመኖን 
ኣደይ ኣዝመራ እያሱ ተስፋሚካኤልን 

ስለዝዓረፉ፡ ኣነ ምስ 1 ሓወይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን14/1/25 ኣብ ቤ/ፍ 8ይ 
መጋባእያ ይቕረብ።

ዮናታን ብርሃነ ምባል ተሪፉ፡ ዮኒ ብርሃነ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን14/1/25 ኣብ ቤ/ፍ 5ይ 
መጋባእያ ይቕረብ።

ልዋም ኪዳነ ተኸስተ ምባል ተሪፉ፡ ልዋም 
ኪዳነ ሃይለሚካኤል ተባሂሉ ይተኣረመለይ 
ስለዝበለት፣ ዝቃወም እንተሎ፡ ን14/1/25 
ኣብ ቤ/ፍ 7ይ መጋባእያ ይቕረብ።

1ይ ቤት-ፍርዲ ድባርዋ

ፍዮሪ ሃብተኣብ ተስፋጽዮን ምባል ተሪፉ፡ 
ፌሩዝ እዮብ ሰርጹ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን29/1/25 
ኣብ ቤ/ፍ ይቕረብ።

1ይ ቤት-ፍርዲ መንደፈራ

ኣቶ ዳኒኤል መኮነን ስእለ፡ ኣደይ ምሕረት 
ገብረማርያም ደሞዝ ስለዝዓረፈት፡ ኣነ 
ጥራይ ወራሲት ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ን15/1/25 
ኣብ ቤ/ፍ 1ይ መጋባእያ ይቕረብ።

1ይ ቤት-ፍርዲ ዓዲ ዃላ

ዘሚኪኤል ኪዳነ ግርማይ ምባል ተሪፉ፡ 
ዘሚኪኤል ኪዳነማርያም ግርማይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን23/1/25 ኣብ ቤ/ፍ ይቕረብ።

ባና ኣፈወርቂ ብርሃነ፡ ስም ኣደይ ልቺ 
ወልዱ ወልደኣብዝጊ ምባል ተሪፉ፡ 
ልችያ ወልዱ ወልደኣብዝጊ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን16/1/25 ኣብ ቤ/ፍ ይቕረብ።

ከሳሲት ቅሳነት ተኽለወይኒ ተኽልኣብ፡ 
ተኸሳሲ ሃብቶም ሰለሙን ተስፋማርያም፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን16/1/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ኢሰያስ ሃይለ ተኽለ፡ ወለድና ኣቶ ሃይለ 
ተኽለ ገብረኪዳንን ወ/ሮ ኣስመረት ነጋሽ 
ስዩምን ስለዝዓረፉ፡ ኣነ ምስ 5 ኣሕዋተይ 

ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን16/1/25 ኣብ ቤ/ፍ 
7ይ  መጋባእያ ይቕረብ።

1ይ ቤት-ፍርዲ ደቀምሓረ

ከሳሲት ወ/ሮ ፍቓዱ ኣብርሃ፡ ተኸሳሲ 
ኣቶ ጎይትኦም ደስታ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን24/1/25 ኣብ ቤ/ፍ ቅረብ።

1ይ ቤት-ፍርዲ ጸሮና

ት/ዕድመ ፍረሰላም ኪሮስ ፍስሃየ ምባል 
ተሪፉ፡ ሰነድ ኪሮስ ፍስሃየ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን14/1/25 ኣብ ቤ/ፍ ይቕረብ።

1ይ ቤት-ፍርዲ ጊንዳዕ

ንዕማ መሓመድ ስዒድ፡ ስም ት/ዕድመ 
ወደይ መሓመድ ዑመር ስዒድ ምባል 
ተሪፉ፡ መሓመድ ዑመር ዓበ  ተባሂሉ 
ይተኣረመሉ ስለዝበለት፣ ዝቃወም 
እንተሎ፡ ን20/1/25 ኣብ ቤ/ፍ ይቕረብ።

1ይ ቤት-ፍርዲ ባጽዕ

መሪ ኣሕመድ ዓብደልራሕማን ምባል 
ተሪፉ፡ ሜሪ ኣሕመድ ዓብዱሩሕማን 
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን14/1/25 ኣብ ቤ/ፍ 
ይቕረብ።

ኣሚር ዓሊዲን ዳውድ ምባል ተሪፉ፡ 
ኣሚር ኣማኑኤል ኢያሱ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን14/1/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ኣፍዓበት

ዮሱፍ ሓምድ ዓሊ ምባል ተሪፉ፡ ሓምድ 
ዓሊ ዮሱፍ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን26/12/24 ኣብ 
ቤ/ፍ  ይቕረብ።

1ይ ቤት-ፍርዲ ሽዕብ

ዓሻ ዓራፋ ጅምዕ ምባል ተሪፉ፡ ሓያት 
ዓራፋ ጅምዕ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን14/1/25 
ኣብ ቤ/ፍ ይቕረብ።

ኣቶ ተኪኤ ጠዓመ ሓጎስ፡ ዝተፈቕደሎም ናይ ምጽራይን ምስላጥን ንግዳዊ 
ትካሎም “ናትና ምጽራይን ምስላጥን” (NATNA CLEARING @ 
FORWARDING) ተባሂሉ ክስየመሎም ስለዝሓተቱ፡ እዚ ናይ ንግዲ ስም 
ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ 
ሕጋዊ ቤት ፍርዲ መአገዲ የቕርብ። እንተዘኮይኑ፡ ዝቃወም ኣካል ከምዘየለ 
ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣነ ኣቶ ሄኖክ ተኽለ ኢሳቕ፡ ካብ ኣቶ እድሪስ መሓመድኑር ሻውሽን ወ/ሮ 
ሓሊማ ማሕሙድ ሳልሕን ዝዓደግክዎ ገዛ ኣብ ዞባ ማእከል ኣስመራ ን/ዞባ ገዛ ባንዳ 
ዚፕ ኮድ 1A197 ጎደና ዳዕሮ ዝርከብ፡ ስፍሓት 456 ት/ሜትር ዝተሰርሓሉ ህንጻ 
222.82 መለለዪ ንብረት ምም/ ASD00017667 ፕሎት 76 ኣብ ቤት ጽሕፈት 
ካዳስተር ብቁ.ንብረት 1BRASM000480/0 ዝተመዝገበ፡ ናብ ስመይ ከመሓላልፎ 
ስለዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ 
ቤት ፍርዲ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ 
እንተኾይኑ) ሒዙ ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ 
ካዳስተርን ይቕረብ። ተቓውሞ እንተዘይ ቀሪቡ ግን ኦርጂናል ሰነዳት ኣቕሪብና 
ጉዳይና ከነፈጽም ምዃንና ንሕብር።

ኣቶ ሄኖክ ተኽለ ኢሳቕ



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 34 ዓመት ቁ.101 27 ታሕሳስ 2024 - ገጽ 7

ግጥማት ዘዋሪት ዋንጫ ቀጺሉ

ግጥማት ዘዋሪት ዋንጫ ዞባ ማእክል፡ 
ብቕድሚ ትማሊ ብሰለስተ ግጥማት ኣብ ኣብ 
ስታድዩም ኣስመራ ቀጺሉ።
  ፈለማ ኣርባዕተ ኣስመራን ሰገንን ክጻወታ 

እንከለዋ፡ ሰገን ቅድሚ ዕረፍቲ ካብ ፋኒኤል 
ጎይትኦም ብተኸታታሊ ኣብ መበል 17ን 
44ን ደቓይቕ ብዝረኸበተን ሸቶታት 2ብ0 
መሪሓ ወጺኣ። ኣብ ካልኣይ እብረ’ውን፡ 
ሸቶ ካብ ምምዝጋብ ዘየዕረፈት ሰገን ክልተ 
ሸቶታት ካብ ሜሮን ኣለምሰገድ፡ ሓንቲ ከኣ 
ብመገዲ ሳይሞን ሳሙኤል ወሲኻ ብገፊሕ 
5ብ0 ተዓዊታ።
  ዝሰዓበ ጸወታ ንደንደን-ቢ ምስ ቲራቮሎ 

ዘራኸበ ነይሩ። ሰሓቢ ምንቕስቓስ ዝተራእዮ 

እዚ ጸወታ፡ ቲራቮሎ ካብ ናትናኤል ክብሮም 
ኣብ መበል 30ን 52ን ደቓይቕ ብዘመዝገበተን 
ሸቶታት 2ብ0 ክሳብ 56 ደቒቕ ቀጺሉ ነይሩ።
  እንተኾነ፡ ደንደን-ቢ ካብ ሳይሞን በየነ ኣብ 

መበል 57 ደቒቕ ውጽኢት ዘጽበበት ሸቶ 
ከተመዝገብ እንከላ፡ ኣብ መበል 93 ደቒቕ 
ከኣ፡ ካብ ኣማን ሃብተሚካኤል መመዓራረዪቲ 
ሸቶ ብምርካባ፡ ኣብ ምዉት ግዜ ካብ ስዕረት 
ድሒና። 2ብ2 ብምፍልላየን ከኣ፡ ናብ ፍጹም 
ቅላዕ ኣምሪሐን። ካብ ድሕሪት ተበጊሳ 
ዝተመዓራረየት ደንደን-ቢ ከኣ፡ 3ብ1 ተዓዊታ።
  ግጥም ኣዱሊስን ማይ ተመናይ-ቢን 

እውን፡ ኣካል እቲ ዕለት እዩ ነይሩ። ዓብላሊት 
ዝነበረት ኣዱሊስ ከኣ፡ ሰለስተ ሸቶታት ካብ 

ኣቤል ዓንደማርያም፡ ሓንቲ ከኣ ካብ ኣሕመድ 
ኣድም ብምርካባ 4ብ1 ተዓዊታ። ንእንኮ 
ሸቶ ማይ ተመናይ-ቢ ዳይሞን ሓይለኣብ 
ኣብ መበል 90 ደቒቕ ከምዘመዝገበ፡ ህዝባዊ 
ርክባት ናይ’ቲ ፈደረሽን ሓቢሩ።
  እዚ ከምዚ ኢሉ እንከሎ፡ ሻምፕዮን ኵዕሶ 

እግሪ ደቂ ኣንስትዮ፡ ጽባሕ ቀዳም ብኣርባዕተ 
ግጥማት ኣብ ሜዳ ሃገራዊ ፈደረሽንን 
ስታድዩም ኣስመራን ክቕጽል እዩ። ሓይሊ 
ኣየር ምስ ኩባንያ ሰገን፡ ከምኡ’ውን ሰምበል 
ምስ ኢንሹራንስ ኣብ ሃገራዊ ፈደረሽን፡ ዕዳጋ 
ሓሙስ ምስ ገጀረት፡ ጎዳይፍ ምስ ደንደን ኣብ 
ስታድዩም ኣስመራ ክጻወታ እየን። ቀዳማይ 
ጸወታ 1፡30 ድ.ቀ ክጅምር እዩ።

ምምሕዳር ዞባ ማእከል፡ ንብሉጻት ስፖርታውያን ናይ ምስጋና መደብ ኣካይዱ
ምምሕዳር ዞባ ማእከል፡ 

ብፈደረሽናት ንዝተረቚሑ 18 ደቂ 
ኣንስትዮ ዝርከብም 36 ብሉጻት 
ስፖርታውያን መንእሰያት ዓመተ 
2024፡ ብ24 ታሕሳስ ኣብ ኣዳራሽ 
ዞባ ናይ ምስጋና መደብ ወዲቡ።
  እቶም ተካእቲ ስፖርታውያን፡ 

ኣብ ክሊ ዕድመ 15 ክሳብ 18 
ዝርከቡ ኮይኖም፡ ካብ ነፍሲ-ወከፍ 
ፈደረሽን ኣኣርባዕተ ዝተዋጽኡ 
እዮም። 
  ምምሕዳር ዞባ፡ ንስፖርታዊ 

ንጥፈታት ብዕቱብነት እናተኸታተለ 
ዝከኣል ሓገዛት ክገብር ምጽንሑ 
ዝሓበረ ዋና ዳይረክተር ክፍሊ 
ባህልን ስፖርትን ኣቶ ኣስመሮም 

ስፖርቲን፡ ንመተካእታ ኣሞሪም ኣባሪራቶ
ፖርቱጋላዊት ክለብ ስፖርቲን፡ ንቦታ 

ዓላሚኣ ዝነበረ ሩበን ኣሞሪም ተኪኡ መዝነት 
ምስልጣን ንዝተቐበለ ጃኦ ፐረራ፡ ካብ ስርሑ 
ኣባሪራቶ።
  እዛ ጋንታ፡ ንኣሞሪም ዝሓለፈ ወርሒ 

11 ሕዳር ናብ ማንቸስተር ዩናይትድ ድሕሪ 
ምፍናዋ እያ፡ ንፐረራ ቆጺራቶ። እዚ ናይ 
ትሕቲ 23 ዓመት ኣሰልጣኒ እዛ ጋንታ 
ዝነበረ ፖርቱጋላዊ፡ ካብ ሸሞንተ 
ግጥማት ሰለስተ ጥራይ እዩ 
ተዓዊቱ። 
  በዚ ከኣ፡ እዛ ኣብ ትሕቲ 

ኣሞሪም ንሊግ ፖርቱጋል 
ትመርሖን ንኻልኣይ ተኸታታሊ 
ግዜኣ ትዕወተሉን መሲላ ዝነበረት 
ክለብ፡ ሰሪ’ዚ ዘይዕዉት ጉዕዞ፡ 
ደረጃኣ ብበነፊካ ተመንጢላ፡ 
ካልአይቲ ክትወርድ ተቐሲባ ኣላ። ክንዮ 
ሽዱሽተ ሳምንቲ ዕድል ክትህቦ ብዘይምምራጻ 
ድማ፡ ካብ መዝነቱ ከምዝኣለየቶ ትማሊ 
ኣፍሊጣ።
  ድሕሪ ኣሞሪም ዘይጠዓማ ስፖርቲን፡ ሩዪ 

ቦርገስ ንዝተባህለ ዓላሚ ከምዝቖጸረት’ውን 

ኣፍሊጣ። እዚ ዓላሚ፡ ክሳብ ሰነ 2026 ፈሪሙ 
ኣሎ፣ ውዕሉ ሓደ ዓመት ናይ ምንዋሕ 
ኣማራጺ ኣለዎ። 
  ካብታ ስሙ ዘዕበየላ ክለብ ወጺኡ ኣብታ 

ድሕሪ ሰር ኣሌክስ ፈርጉሰን ብዝተፈላለዩ 
ኣሰልጠንቲ ክትበራበር ዘይከኣለት ማን 
ዩናይትድ ዘሎ ኣሞሪም፡ ንሱ’ውን ዛጊት 
ከም ናይ ቅድም ክለቡ ኣይመቸኦን ዘሎ። 

ትማሊ ምሸት ጋዜጣ ኣብ ሕትመት እንከላ 
ንዎልቭስ ዝገጠማ ኣሞሪም፡ ዛጊት ካብ 
ትሽዓተ ዝተፈላለዩ ግጥማት (ናይ ትማሊ 
ከይሓወስካ) ኣብ ኣርባዕተ ጸወታታት ተሳዒሩ፣ 
ኣርባዕተ ግዜ ተዓዊቱ ሓንሳብ ድማ ማዕረ 
ወጺኡ ኣሎ።

ኦስካር፡ ናብ ሃገሩ ተመሊሱ
ብራዚላዊ ናይ ቅድም ተጻዋታይ 

ቸልሲ - ኦስካር፡ ሸሞንተ ዓመታት ኣብ 
ሊግ ቻይና ድሕሪ ምጽዋቱ፡ ናብ ሊግ 
ሃገሩ ብምምላስ፡ ዳግማይ ምስ ናይ ቅድም 
ክለቡ ሳኦ ፓውሎ ተጸምቢሩ።

  ኦስካር፡ ኣብ 2012 ናብ ቸልሲ ድሕሪ 
ምጽንባሩ ንኣስታት ሓሙሽተ ዓመታት 
ዝተጻወተሉ ግዜ፡ እቲ ዝበለጸን ተዘካሪን 

ናይ ጸወታ ግዜኡ ምንባሩ ይግለጽ። 
  ኣብ ታሕሳስ 2016 ብርኩት ገንዘብ 

ናብ ዝኽፈለሉ ሊግ ቻይና ብምግዓዝ 
ከኣ፡ ምስ ሻይንሃይ ዝተባህለት ክለብ 
ተጸምቢሩ። ክሳብ’ዚ ዝሓለፈ ወርሒ 

ክጻወት ድሕሪ ምጽናሕ ከኣ፡ ብ3 ታሕሳስ 
ናብ መወዳእታ ጸወታኡ ኣካይዱ፡ ካብዛ 
ክለብ ድሕሪ ሸሞንተ ዓመታት ተፋንዩ።
  ኣብዚ ሊግ ሰሙናዊ 400 ሽሕ 

ፓውንድ እናተኸፍለ ዝጻወት ዝነበረ 
ኦስካር፡ ሚልዮናት (145.1 ሚልዮን 
ፓውንድ ከምዝተኸፍለ ይግለጽ) ግሒጡ 
እዩ፡ ዳግማይ ናብታ ፕሮፈሽናል ናይ 
ጸወታ ግዜኡ ዝጀመረላ ክለብ ተመሊሱ 
ዘሎ። 
  እዚ ወዲ 33 ዓመት ኣከፋፋሊ፡ 

ዛጊት ክሳብ ክንደይ ዓመታት ዘጽንሖ 
ውዕል ከምዝፈረመ ኣይተገልጸን። ሓዲሽ 
ወቕቲ ሊግ ብራዚል ዝመጽእ ወርሒ እዩ 
ዝጅመር።

ማን ሲቲ፡ ካብ ሕማቕ ጉዕዞ ኣይተገላገለትን
ሃላንድ፡ ትንፋስ ክትሰኹዓሎም እትኽእል ዝነበረት ዝበለጸት ዕድል ኣጥፊኡ
ትማሊ ኣብ ቀዳማይ ጸወታ መዓልቲ ቦክሲን 

(ቦክሲን ደይ) ኣብ ሜዳኣ ንኤቨርተን ዓዲማ 
ዝተጻወተት ማን ሲቲ፡ ማዕረ ብምውጻኣ ዓወት 
ኣልቦ ጉዕዞኣ ኣናዊሓ።
  እዛ ኣብ ዝሓለፈ 12 ግጥማት ሓንሳብ ጥራይ 

ዝተዓወተት ሲቲ፡ ቀዲማ ኣብ መበል 14 ደቒቕ 
ብመገዲ በርናንዶ ሲልቫ ሸቶ ብምቝጻር 1ብ0 
ክትመርሕ ክኢላ ነይራ። መሪሕነታ ክትዕቅቦ ኮነ 
ብዝሒ ዘለዎ ሸቶታት ናይ ምምዝጋብ ዓቕማ 
ባይታ ዘቢጡሉ ኣብ ዘሎ እዋን ግና፡ ሕጂ’ውን 
ነዚ ዘላቶ ደረጃ ክትዕቅብ ኣይከኣለትን።
  ዝሓለፈ ሰሙን ምስ ቸልሲ ማዕረ ብምውጻእ 

ሓንቲ ነጥቢ ዝወሰደት ኤቨርተን፡ ኣብ መበል 
36 ደቒቕ ኢሊማን ንዲየ ብዘቝጸረላ ብልጽቲ 
ሸቶ፡ ነታ ኩለን ጋንታታት ክደፍራኣ ጀሚረን 
ዘለዋ ሲቲ ተመዓራረየታ።
  ኣብተን ናይ ዕረፍቲ 15 ደቓይቕ መገዲ 

ዓወት ዘጣጥሕ ለውጢ ከተምጽእ ዘይትኽእል 
ዘላ ሲቲ፡ ኣብ ካልኣይ እብረ ድሕሪ ሸውዓተ 

መደብ ጸወታ
ሎሚ ሎሚ 

ፕሪመር ሊግ
ብራይተን - ብረንትፎርድ 10፡

30 ድ.ቀ
ኣርሰናል - ኢፕስዊች ታውን 

11፡15 ድ.ቀ

ደቓይቕ ዝዓበየ ዕድል ረኺባ ነይሩ። ናይ 
የማን ክንፊ ኣጥቃዓያ ሳቪኒዮ ኣብ ሳጹን ቅላዕ 
መቕጻዕቲ ብተኸላኻሊ ቪታሊ ምይኮለንኮ 
ተጠሊፉ ብምውዳቑ፡ ናብ መሪሕነት ክትመልሳ 
እትኽእል ዝነበረት ፍጹም ቅላዕ ረኺባ።
  ኣብ ዝሓለፈ ክልተ ናይ ሊግ ግጥማት 

ሸቶ ከመዝግብ ዘይከኣለ ሃላንድ ከኣ፡ ሓላፍነት 

ወሲዱላ። ይዅን እምበር፡ ሓላዊ ልዳት ኤቨርተን 
ጆርዳን ፒክፎርድ፡ ብየማን ንዝተቐልዐት ህራም 
ናይ’ዚ ዓርሞሽሽ ወዲ 24 ዓመት ኣጥቃዓይ፡ 
ሸቶ ካብ ምዃን ኣድሒኑዋ።  
  ዝበለጸ ዕድላ ዘምከነት እዛ እትልለየሉ 

ፈጠራውነት ኣጥፊኣ ዘላ ማንቸስተራዊት 
ጋንታ፡ እተዐውታ ሸቶ ክትረክብ ኣይከኣለትን። 

ብመልሰ መጥቃዕቲ ገለ ዕድላት ዝፈጥሩን 
ልዳት ዝበጽሑን ዝነበሩ ተጻወትቲ ኤቨርተን፡ 
ሰሪ ውሕልነቶም ከሲሮመን እምበር፡ ሕጂ’ውን 
ኣብ ሜዳኣ ዳር ትርኢታ ምረኣየት ነይራ። 
ኣብዚ 24 ፈተነታት ኣካይዳ ሓሙሽተ ኣብ 
ዕላማ ዝሃረመትሉ ጸወታ ከኣ፡ 1ብ1 ብምፍልላይ 
ሓንቲ ነጥቢ ሒዛ ወጺኣ።
  ቅድሚ’ዚ ጸወታ ኣብ ሻምፕዮንስ ሊግ 

ዘእቱ ምስ ላዕለዎት ኣርባዕተ ክለባት ናይ 
ምዝዛም ዕድሎም ኣብ ሓደጋ ከምዘሎ ዝገለጸ 
ዓላሚኣ ፐፕ ጓርድዮላ፡ በዚ ትማሊ ዘርኣይዎ 
ትሑት ብቕዓት ከኣ፡ ከቢድ ጻዕሪ ይጽበዮም 
ከምዘሎ ተገንዚቡ ኣሎ። 
  ምስዚ ናይ ትማሊ ጸወታ ኣብ ዝሓለፈ 

13 ግጥማታ ሓንሳብ (4 ታሕሳስ ንኖቲንግሃም 
ዝሰዓረትሉ) ጥራይ ዝተዓወቱ ተጻወትቲ ሲቲ፡ 
ኣብ ዝሓለፉ ዓመታት ዝነበረ ኣብ ዝኸበደ ጸወታ 
ናይ ምዕዋት ዓቕሞም’ውን ባይታ ዘቢጡ ኣሎ። 
እቲ ንዝኾነት ጋንታ ክስዕሩዋ ከምዝኽእሉ 
ርእሰ ተኣማንነት ዝነበሮ ኩነተ-ኣእምሮኦም’ሞ፡ 
እቲ ዓቢ ጠንቂ ኰይኑዎም ዘሎ እዩ ዝመስል - 
ክንዮ’ቲ መስበርቲ ወሰንቲ ተጻወትቲ።

ጸጋብርሃን፡ እዚ ድማ ኣብ ምፍራይ 
ንሃገር ዘስምዩ ፕሮፈሽናል ስፖርታውያን 
ኣስተዋጽኦ ይገብር ከምዘሎ ገሊጹ። ኣብ 
2025 - ስፖርት ህዝባዊ ሰረት ሒዙ 
ክምዕብል ምእንቲ፡ ናብ ንኡሳን ዞባታት 
ወሪዱ ዝስራሓሉ ኣገባብ ተዋዲዱ ከምዘሎ 
ድማ ኣብሪሁ።
  ንኣገዳስነት ናይ’ቲ መደብ ዝጠቐሰ 

ኮሚሽነር ባህልን ስፖርትን ኣምባሳደር 
ዘመደ ተኽለ ብወገኑ፡ ዓመተ 2024 - 
ሃገርና ኣብ ዝተፈላለየ ዓይነታት ስፖርት 
ብዘመዝገበቶ ዓወታት ኣብ ዓለም በሪኻ 
ዝተራእየትሉ ከምዝዀነ ብምሕባር፡ ነዚ 
ዓወታት’ዚ ንዘጐናጸፉ ስፖርታውያን 
ምስጋና ምቕራቡ፡ ወኪል ኣገልግሎት ዜና 
ዞባ ማእከል ሓቢሩ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ባሕቲ ባራ 191 ቁ.ገዛ 8፡ ማይ ጭሆት ትሕቲ መስጊድ 07153448

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዜና ወጻኢዜና ወጻኢዜና ወጻኢዜና ወጻኢ

ፕረዚደንት ቱርኪ፡ “ንዕጡቓት ኩርዳውያን ከጥፍኦም እየ” ኢሉ
ፕረዚደንት ቱርኪ ረሲፕ ጣይብ 

ኤርዶጋን፡ ኣብ ሶርያ ዝርከቡ ዕጡቓት 
ኩርዳውያን (ዋይ.ፒ.ጂ) ብረቶም 
ምውራድ ምስዝኣብዩ፡ ዘይምሕር 
ስጒምቲ ክውሰደሎም ምዃኑ ቃል 
ኣትዩ።
ኤርዶጋን ዝሓለፈ ረቡዕ ኣብ 

ኣንካራ ንኣባላት ባይቶ ሃገሩ ኣብ ዝሃቦ 
መግለጺ፡ “ነቲ ኣብ መንጎናን ኣብ 
መንጎ ኩርዳውያን ኣሕዋትናን ኲናት 
ክፈጥር ዝፍትን ዘሎ ግብረ-ሽበራዊ 
ውድብ ካብ ሱሩ ከጥፍኦ እየ” ክብል 
ተዛሪቡ።
ብተወሳኺ፡ ኤርዶጋን፡ ዋይ.ፒ.ጂ 

ንጸጥታ ቱርኪ ርኡይ ሓደጋ ከምዘስዕብ 
ብምግላጽ፡ ኣብ ዶባት ደቡባዊ ክፋል 

እስራኤልን ሓማስን፡ ብትግባረ ስምምዕ ምቊራጽ ተዅሲ ይወቓቐሱ
እስራኤልን ፍሊስጤማዊ ምንቅስቓስ 

ሓማስን፡ ብጉዳይ ምድንጓይ ስምምዕ 

ምቊራጽ ተዅሲ ነንሕድሕዶም 
ይወቓቐሱ ከምዘለዉ ተሓቢሩ።
እዚ ዝተገልጸ፡ ኣብ ዝሓለፈ መዓልታት 

ብኽልቲኡ ወገናት ምዕባለታት ናይ’ቲ 
ዝተበጽሐ ስምምዕ ኣብ ዝሕበረሉ ዘሎ 
እዋን እዩ።
ሓማስ፡ እስራኤል ተወሳኺ ቅድመ 

ኩነት ከምዘቐመጠት ክገልጽ እንከሎ፡ 
ቀዳማይ ሚኒስተር እስራኤል ቤንያሚን 

ናታንያሁ ድማ “እቲ ጉጅለ፡ ድሮ 
ካብ ዝተበጽሐ ምርድዳእ ንድሕሪት 
ተመሊሱ” ክብል ከሲሱ።
ሓማስ፡ ጎበጣ እስራኤል ምስ 

ምቁራጽ ተዅሲ፡ እሱራትን ምምላስ 
ተመዛበልትን ዝተኣሳሰሩ ሓደስቲ 
ቅድመ ኩነታት ይተሓሓዝ ብምህላዉ፡ 

ናብ’ቲ ስምምዕ ንምብጻሕ ተደናጒዩ 
ከምዘሎ እዩ ዝወቅስ።
እቲ ጒጅለ ወሲኹ፡ ኣብ ትግባረ እቲ 

ስምምዕ ተዓጻጻፍነት የርኢ ከምዘሎን፡ 
እቲ ብመንጎኝነት ቀጠርን ግብጽን 
ዝተኻየደ ርክባት ድማ ዕቱብ ምንባሩን 
ገሊጹ።
ናታንያሁ ብወገኑ ኣብ ዝሃቦ መግለጺ፡ 

“ሓማስ ሓሶት ይቕጽል ኣሎ” ብምባል፡ 
ድሮ ካብ ዝተበጽሐ ምርድዳእ 
የንሳሕብን ጸገማት ይፈጥርን ከምዘሎ 
ሓቢሩ።
እቲ ቀዳማይ ሚኒስተር ወሲኹ፡ 

እስራኤል ገና ጅሆ ዝተታሕዙ ሰባት 
ንምምላስ ዘይሕለል ጻዕሪ ክትቅጽል 
ምዃና ኣብሪሁ። 
ኣብ ዝሓለፉ ክልተ ሰሙናት፡ ሓደ 

ካብ ብድሆታት ናይ’ቲ ብኣመሪካ፡ 
ቀጠርን ግብጽን ዝተመርሐ ስምምዕ 
ምቍራጽ ተዅሲ ብጉዳይ ምውፋር 
ሰራዊት እስራኤል ዝግበር ስምምዓት 
ኮይኑ ምጽንሑ ይሕበር።

ፊሊፒንስ ናብ ሰላማዊ ምዕባለ ክትምለስ ህ/ሪ ቻይና ጸዊዓ
ሚኒስተር ጉዳያት ወጻኢ ህዝባዊት 

ሪፓብሊክ ቻይና ዋንግ ዪ፡ ፊሊፒንስ ናብ 
ሰላማዊ ምዕባለ ክትምለስ ዝሓለፈ ሓሙስ 
ኣተሓሳሲቡ።
እቲ ሚኒስተር ነቲ ጻውዒት ዘቕረበ፡ 

ፊሊፒንስ፡ ኣብ እተካይዶ ወተሃደራዊ 
ልምምድ ዋንነት ኣመሪካ ዝኾኑ ናይ 
ማእከላይ ርሕቀት ሚሳይላት ክትጥቀም 
ምዃና ድሕሪ ምግላጻ እዩ።
እቲ ምስ ክሩዝ ሚሳይላት ክዕጠቕ 

ዝኽእል ‘ታይፎን’ ዝተባህለ ስርዓት 
ሚሳይላት ኣመሪካ፡ ዒላማታት ቻይና 
ከጥቅዕ ዝኽእል ኮይኑ፡ ኣብ መጀመርታ 
ናይ’ዚ ዓመት ድማ ንሓባራዊ ልምምድ 
ፊሊፒንስን ኣመሪካን ተባሂሉ ናብ 
ፊሊፒንስ ከምዝኣተወ ተገሊጹ።
ዝሓለፈ ሰሉስ ሚኒስተር ምክልኻል 

ፊሊፒንስ ጊልበርቶ ቴዎዶሮ፡ ሃገሩ 
ን’ታይፎን’ ንሓባራዊ ልምምድ ምውፋራ 
ሕጋዊ ምዃኑ ሓቢሩ። 

ንሱ ወሲኹ፡ ፊሊፒንስ ናይ ገዛእ ርእሳ 
ናይ ማእከላይ ርሕቀት ስርዓት ሚሳይል 
ክትውንን እውን መደብ ከምዘለዋ 
ኣብሪሁ።
ቻይናን ፊሊፒንስን፡ ኣብ ዝሓለፉ 

ዓመታት ብጉዳይ እጀታ ባሕሪ ደቡብ 
ቻይና ዘለወን ዘይምርድዳእ መሊሱ ኣብ 
ዝብእሰሉ ዘሎ እዋን፡ ፊሊፒንስን ኣመሪካን 
ወተሃደራዊ ርክበን ዝያዳ ኣዕሚቘንኦ 
ከምዘለዋ ይፍለጥ።

ሞዛምቢክ - ብዝተፈጥረ ናዕቢ 1500 እሱራት ሃዲሞም
ኣብ ርእሰ-ከተማ ማፑቶ - ሞዛምቢክ ኣብ 

ዝርከብ ቤት-ማእሰርቲ ብዝተፈጥረ ናዕቢ 
1500 እሱራት ከምዝሃደሙ ተሓቢሩ።
ብዘይካ’ዚ፡ 33 ሰባት ከምዝሞቱን 15 

ካልኦት ድማ ከምዝቖሰሉን ሰበ-ስልጣን’ታ 
ሃገር ክገልጹ እንከለዉ፡ ክሃድሙ 
ዝፈተኑ 150 እሱራት ድማ ብፖሊስ 
ከምእተታሕዙ ኣፍሊጦም።
ኣብ ሞዛምቢክ፡ ድሕሪ’ቲ ኣብ ዝሓለፈ 

ወርሒ ጥቅምቲ ዝተኻየደ ኣካታዒ 
ምርጫ፡ ኣብ’ታ ሃገር ዘይምርግጋእ 
ተፈጢሩ ከምዘሎ ዝፍለጥ እዩ።
እቲ ምርጫ፡ መሪሕነት ናይ’ቲ ንነዊሕ 

እዋን ኣብ ስልጣን ዝጸንሐ ሰልፊ ‘ፍረሊሞ’ 
ዘናውሐ ኮይኑ፡ ተቓወምቲ ጉጅለታትን 
ደገፍቶምን ኣብ መስርሕ ድምጺ ምሃብ 
ምትላል ከምዝተገብረ ይገልጹ።
ዳይረክተር ማእከል ዲሞክራስን 

ሰብኣዊ መሰላትን ሞዛምቢክ ኣድሪያኖ 
ኑቩንጋ ዝሓለፈ ረቡዕ ኣብ ኤክስ ኣብ 
ዘስፈሮ ጽሑፍ፡ “እዚ ዘሰንብድ ፍጻመ 
ብዛዕባ ኩነታት ጸጥታን ስርዓተ ፍትሕን 

ሞዛምቢክ ህጹጽ ሕቶታት ዘለዓዕል እዩ” 
ኢሉ።
ንሱ ወሲኹ፡ ሰበ-ስልጣን’ታ ሃገር፡ ሲቪላዊ 

ማሕበራትን ኣህጉራውያን መሻርኽትን 
ድሕነት ህዝቢ ንምርግጋጽን ነቶም 
ናብ’ዚ ኩነታት ዝመርሑ ብድሆታት 
ንምፍታሕን ክተሓባበሩ ወሳኒ ምዃኑ 
ኣስሚሩሉ።
እዚ ከምዚ ኢሉ እንከሎ፡ ብሰንኪ 

ውጽኢት ምርጫ’ታ ሃገር ኣብ ልዕሊ 
መዐደሊ ነዳዲ፡ መደበራት ፖሊስን 
ባንክታትን ኣብ ዝተኻየደ ንኽልተ 
መዓልታት ዝቐጸለ መጥቃዕቲታት፡ ክልተ 
ኣባላት ፖሊስ ዝርከብዎም ብውሕዱ 21 
ሰባት ከምዝሞቱ ተሓቢሩ።
በዚ ድማ፡ ኣብ ሞዛምቢክ ካብ 21 

ጥቅምቲ ኣትሒዙ ናይ ዝሞቱ ሰባት 
ቊጽሪ 151 ከምዝበጽሐ፡ ንምርጫ’ታ ሃገር 
ዝከታተል ጉጅለ ‘ፕላታፎርማ ዲሳይድ’ 
ጸብጺቡ።
ሞዛምቢክ፡ ዝሓለፈ 9 ጥቅምቲ ሓፈሻዊ 

ምርጫ ከምዘካየደት ዝዝከር እዩ።

ኣብ ልዕሊ መገዲ ኣየር ጃፓን ሳይበራዊ መጥቃዕቲ ተፈጺሙ
ኣብ ልዕሊ መገዲ ኣየር ጃፓን (ጃል) 

ዝተኻየደ መጥቃዕቲ ሳይበር፡ ምስንኻል 
በረራታት ከምዝፈጠረ ተሓቢሩ።
ካብ’ዚ ቁሩብ እዋን ኣትሒዙ ምስ 

ግዳማዊ ስርዓታት ኣብ ዝራኸቡ 
ስርዓታት ምስንኻላት ከጋጥሞ 
ምጽንሑ፡ እቲ መገዲ ኣየር ዝሓለፈ 
ሓሙስ ሓቢሩ።
“ስፍሓት እቲ ጽልዋ ኣለሊናዮ ኣለና፡ 

ኣብ’ዚ እዋን’ዚ ድማ ንምምሕያሹ 

ሸዊት ተኽለሸዊት ተኽለ

እታ ሃገር ናይ ሽበራ ኮሪደር ከይምስረት 
ክሰርሕ ምዃኑ’ውን ሓቢሩ ኣሎ።
ቱርኪ፡ ኣብ ዝሓለፈ ቀረባ እዋን 

ምስ ሓድሽ መሪሕነት ሶርያ ርክብ 
ንምምዕባል ስጉምትታት ከምዝወሰደት 

ዝዝከር ኮይኑ፡ ክልቲአን ሃገራት ናይ 
ሓባር ጸጥታዊ ስክፍታታት ንምፍታሕ 
ኣንጻር ዕጡቓት ኩርዳውያን ሓባራዊ 
ወተሃደራዊ ስርሒት ከካይዳ ወጢና 
ከምዘላ ይግለጽ።

ንሰርሕ ኣለና” ይብል ጃል።
እቲ ኣብ ቶክዮ ዝመደበሩ መገዲ 

ኣየር ወሲኹ፡ በቲ ሳይበራዊ 
መጥቃዕቲ፡ ልዕሊ 20 ናይ ውሽጢ 
ሃገር ከምኡ’ውን ኣህጉራዊ በረራታት 
ምድንጓያት ከምእተፈጠረን፡ ኩሉ እቲ 
ንሓሙስ ክካየድ ተመዲቡ ዝነበረ 
ኣገልግሎታት መሸጣ ትኬት ድማ 
ከምእተቛረጸን ገሊጹ።
ኣብ ጃፓን፡ ካብ’ዚ ሒዝናዮ ዘለና 

ሰሙን ኣትሒዙ ብምኽንያት ሓድሽ 
ዓመት ዝተፈላለያ ኣብያተ-ጽሕፈታት 
ይዕጸዋ ብምዃነን፡ ሚልዮናት ሰባት 
ካብን ናብን ከምዝንቀሳቐሱን፡ መንገዲ 
ኣየራት ጃፓን ድማ ብጻዕቂ ህዝቢ 
ከምዘዕለቕልቓ ይሕበር።

